
Урысейм и Правитель-
ствэм и УнафэщI Мишустин 
Михаил кърихьэлIащ Кав-
казым и инвестицэ зэ хуэ-
сышхуэу мы махуэхэм Мине-
ральные Воды къалэм щы-
зэхашам икIи Пра вите ль-
ствэм Кавказ Ищхъэрэ 
фе деральнэ щIыналъэм 
социально-эко номикэ и 
 лъэныкъуэкIэ зегъэу жьы-
ным пыщIа IуэхухэмкIэ и 
 комиссэм и зэIущIэ ири-
гъэкIуэкIащ. 

АР къыщызэIуихым Мишус-
тин Михаил фIы щIэ яхуи-
щIащ  форумыр къызэзы гъэ-
пэщахэм. «Мы зэхуэсыр 
 хъуащ инвесторхэр, хьэрычэ-
тыщIэхэр, къэрал властым и 
лIыкIуэхэр щызэIущIэ, я зэ-
пыщIэ ны гъэ хэр щагъэбыдэ 
щIы пIэ», - жиIащ абы.

МахуитIым къриубыдэу фо-
румым  хэтащ цIыху мини 
 3,5-рэ, компание  650-м я 
лIыкIуэу мин 1,2-рэ, зэгуры-
Iуэ ныгъэу 62-рэ щызэращIы-
лIащ.

Мишустиным КИФЩI-м 
 хыхьэ щIы налъэхэм инвести-
цэ и лъэныкъуэкIэ  ябгъэдэлъ 
зэфIэкIхэр узыщыгуфIыкI 
 хъуну зэрыщытыр къыхигъэ-
щащ. Абы жиIащ а ехъулIэны-
гъэхэр нэхъри зэрыгъэбэ-
гъуапхъэр - туризмэм и ин-
фраструктурэр щыIэ мардэ 
лъагэхэм хуэ кIуэу зэгъэ пэ-
щын, хамэ къэралхэм къраш-
хэр зэхъуэкIыным хуэщIа 
иджы рей технологиехэр къа-
гъэсэбэпурэ,  мэкъумэш, про-
мышленнэ IэнатIэхэм зе гъэу-
жьын зэрыхуейр.

Правительствэм и Уна фэ-
щIым жи Iащ, Президентым 
пщэрылъ къащищIауэ, Кав-
каз Ищхъэрэм и зыгъэп сэ-
хупIэ-зыгъэхъужыпIэхэр къэ-
гъэщIэрэщIэ жы ным хуэунэтIа 
лэжьыгъэшхуэ зэрырагъэ-
кIуэ кIыр.

Мыхьэнэшхуэ зиIэ къалэн-
хэм ящыщу абы къыхигъэ-
щащ псэупIэ-коммуналь нэ Iэ-
натIэр къэгъэщIэрэ щIэ жы-
ныр, транс портым ехьэлIа 
Iуэхухэр гъэ лъэ щыныр, курыт 
IэщIагъэ щрагъэгъуэт еджа-
пIэхэм нэхъри зегъэужьы-
ныр,  экономикэм и унэтIыны-
гъэ нэхъыщ хьэхэм щылэ жьэ-
фыну IэщIагъэлIхэр гъэ хьэ-
зырыныр.

Мишустиным къыхигъэ-
щащ а зэ хъуэкIыныгъэ псори 
цIыхухэм я псэукIэр егъэфIэ-
кIуэным зэрыхуэгъэпсар икIи 
социальнэ IэнатIэм икъукIэ 
лэжьыгъэшхуэ зэрыщызэ-
фIагъэкIар. Президентым 
къыхилъхьа лъэпкъ проект-
хэм я фIыгъэкIэ Кавказ Ищ-
хъэрэм, къэралым и адрей 
щIыналъэхэми хуэдэу, иужь-
рей илъэс зыбжанэм къриу-

КъБР-м и Парламентым и УнафэщI 
 Егоровэ Татьянэ зи чэзу зэIущIэр щригъэ-
кIуэ кIым, «Комитетым хухах сы хьэтым» 
хыхьэу, щы теп сэ лъыхьащ «Ростелеком» 
ПАО-м и Къэбэрдей-Балъкъэр къудамэм 
и лэжьыгъэм. 

ЗЭIУЩIЭР къыщызэIуихым, Егоровэ Та-
тьянэ жиIащ мы зэманым къэралым бжы-
гъэр зи лъабжьэ технологиехэм жыджэру 
зэ рызы щау жьыр.

- Гугъуехьхэр щыщыIэ мы зэ маным уры-
сей экономикэм бжыгъэ технологиехэр къы-
щыгъэсэбэпыныр УФ-м и Пре зидент Путин 
Владимир къалэн нэхъыщхьэ ды дэхэм 
ящыщу къигъэлъэгъуащ. 2025 гъэм ягъэ-
зэщIэн щIа дзащ «Къэралым и бжыгъэ зыу-
жьыныгъэм ехьэлIауэ» лъэпкъ Iуэхум. 
«Бжы гъэр и лъабжьэу цIыхухэм я псэукIэр 
зэIузэпэщ зэращI Iэмалхэр», «Бжыгъэр и 
лъабжьэу къэ ралым и ухуэкIэр гъэбелджы-
лын», «Хэкум и хэ кIы пIэ хэр» щIыналъэ 
Iуэху хэм я фIыгъэкIэ, Къэбэрдей-Балъкъэ-
рым зеужь, - жиIащ Егоровэ Татьянэ.

Республикэм и хабзэубзыху IуэхущIапIэм 
и УнафэщIым къы хигъэщащ зи гугъу ящI 
Iуэхум и лъэныкъуэкIэ зэфIэкI иIэу, нэ-
гъуэщI телекоммуникацэ IэнатIэхэм ехьэ-
ехуэу «Ростелеком» ПАО-р зэ рылажьэр. 

- «Ростелеком»-ым щIыналъэм зыщри-
гъэужьащ «Къэ рал Iуэхутхьэбзэхэр» порта-
лым, Къалэн куэд щагъэзащIэ центрхэм, 
узыншагъэр хъумэнымкIэ, егъэджэныгъэм-
кIэ, «Шынагъуэншэ республикэ» IэнатIэхэм 
я хъыбарегъащIэ Iэмалхэм. Ауэ иджы ри 
 гугъуехьхэр щыIэщ. Абыхэм нобэ дытеп сэ-
лъы хьы нырщ, хэкIыпIэхэр зэгъусэу къэт-
лъыхъуэнырщ ди зэIущIэр зытеухуар, - ды-
щIи гъуащ Егоровэм.

«Ростелеком» ПАО-м и Къэбэрдей-Балъ-
къэр къудамэм и унафэщI ХъутIэ Залым 
къы щыпсалъэм жиIащ электрон IэмалкIэ 
цIыхухэм, хьэрычэтыщIэхэм, къэралым 
Iуэху тхьэбзэхэр яхузэфIэгъэкIыным ехьэ-
лIауэ IуэхущIапIэ нэхъ ин дыдэхэм икIи нэхъ 
пашэхэм мы IэнатIэр зэращыщыр. Иджып-
сту абы и абонентхэм я процент 83-р 
цIыхухэращ, Интернетым и Iуэхутхьэбзэхэр 
къагъэсэбэп мин 96-м щIигъум. 

2024 гъэм унэ мин 11-м нэс къызэщIи-
убыдэу, республикэм и къуажэ, къалэ 23-рэ 
 сетхэм зыщрагъэубгъуащ. Связым и 
иджырей Iэмалхэр зылъэмыIэсауэ нобэр 
къыздэсым къэнауэ щыта мащIэм яхэту, 
Прохладнэ районым и Солдатскэ станицэр 
сеткIэ къызэрагъэпэщащ. 

Къэбэрдей-Балъкъэрым щып сэум и про-
цент 74-м Iэмал яIэщ оптикэ технологие-
хэмкIэ Интернетым зыпащIэну. 

«Бжыгъэ зэхуэмыдэныгъэ щымыгъэIэн» 
федеральнэ Iуэхум ипкъ иткIэ, 2022 гъэм 
къыщыщIэдзауэ 2024 гъэ пщIондэ При-
дорожнэ, Лэскэн Ипщэ, Дженал къуажэ -
хэм, Матвеевскэ, Нововознесенс кэ къутыр-
хэм, Щэрдан гъущI гъуэгу зэхэкIыпIэм 
 станцхэр щагъэуващ.

2025 гъэм Эльбрус, Теге нек ли, Байдаевэ 
къуажэхэм хьэрычэт Iуэху мыинымрэ ку ры-
тымрэ щелэжьхэр псын щIэу лажьэ интер-
неткIэ къы зэрагъэпэщащ. Илъэсым и кIэ 
пщIондэ апхуэдэ лэжьыгъэхэр щрагъэ кIуэ-
кIынущ Тырныауз къалэмрэ Терскол жыла-
гъуэмрэ. 

«Ростелеком»-р къэрал IуэхущIапIэхэми 
ядолажьэ. Псалъэм папщIэ, КъБР-м узын-
шагъэр хъумэнымкIэ и IэнатIэм зыуэ щыт и 
хъыба регъащIэ Iэмалым зрегъэужь. Абы 
щIыналъэм ит медицинэ IуэхущIапIэ псори 
зэуIу ещI, мазэм и кIуэцIкIэ дохутырым и 
деж зэрызыщ рагъэтх тхылъымпIэу мини 
150-м щIигъум щолэжь.

IуэхущIапIэр дэIэпыкъуэ гъущ «07.Образо-
вание» лэ жьыгъэр зэтеублэнымкIи. Сабий 
гъэсапIэхэм, школхэмрэ курыт щIэныгъэ 
щрат еджапIэхэмрэ щекIуэкI Iуэхугъуэ хэр 
электроннэ IэмалкIэ гъэ лъэгъуэным ар еп-
хащ. Абы школ 267-рэ, сабий гъэсапIэу 203-
рэ, колледжи 9-рэ хэтщ. 

«Ростелеком»-м видеокIэ лъып лъы ны гъэ-

хэр къызэрегъэпэщ еджакIуэхэм экзамен 
щрагъэткIэ. 2025 гъэм ап хуэдэ IэмалкIэ 
къызэрагъэпэщащ школ пэш 371-р, экза-
мен хэр щекIуэкI пэш 20-мрэ Хъыбархэм 
щелэжь цент рымрэ (камерэ 742-м ягъэу-
ващ). КъищынэмыщIауэ, 2024 гъэм Iэ щаIэт 
зы махуэм камерэ 424-рэ щагъэуващ рес-
публикэм и хэхыпIэ 212-м. 

КъБР-м бжыгъэр зи лъабжьэ зыужьыны-
гъэмкIэ, свя зымрэ цIыхубэ зэпыщIэны-
гъэхэмкIэ и министр Бозий Аскэр жаIэм 
ды щIигъуащ рес публикэм щыпсэухэр зы-
щIэлъэIухэм елъытауэ «Рос телеком»-м зэ-
рыдэлажьэр. 

Егоровэ Татьянэ жиIащ технологиехэм зэ-
рызаужьым щIэп хъаджагъэрэ гъэпцIагъэу 
къадэкIуэри нэхъыбэ зэрыхъур, абы и лъэ-
ныкъуэкIэ УФ-м и Президентым пщэ рылъ 
зэрищIар цIыхухэм я шынагъуэншагъэм 
ехьэлIа Iуэхугъуэхэм ахэр хэгъэгъуэ зэныр. 

Зы лъэныкъуэкIэ абы елэ жьынущ егъэ-
джэ ныгъэ программэхэр къэгъэсэбэпауэ, 
нэгъуэщIкIэ - зи ныбжь хэ кIуэ тахэр апхуэдэ 
Iуэхухэм щы хъумэным. 

Хутэ Залым жиIащ щIалэгъуалэм папщIэ 
«Дыгъэпс къалэ» академием кибершына-
гъуэншагъэмкIэ дерсхэр зэрыщрагъэ кIуэ-
кIыр, абы ехьэлIауэ нэгъуэщI Iуэху гъуэхэри 
дя пэкIэ къызэры зэ рагъэпэщынур. 

КъБР-м и Парламентым и УнафэщIым 
къы зэхуэсахэм гу лъаригъэтащ республи-
кэр адрей щIыналъэхэм япызы щIэ автомо-
биль гъуэгухэм, псом хуэмыдэу Ставро-           
поль крайм, мобильнэ связымрэ Интерне-
тымрэ тэмэму къы зэрыщимыубыдым. Бо-
зий  Ас кер жиIащ ари мы зэманым щыIэ 
гугъуехьхэм зэращыщыр икIи федеральнэ 
Iуэхум и фIыгъэкIэ, республикэм иужь зэры-
щихьар ап хуэдэ и щIыпIэхэр гъэбелджы-
лыным. Япэ ухуэныгъэ хэр щагъэувынущ 
Дзэлы къуэ районым, абы къыкIэлъы кIуэу 
Лэскэн, Шэджэм щIы налъэхэм. СвязкIэ 
рес пуб ликэм и федеральнэ гъуэгу хэр зэ ры-
щыту къыщызэрагъэпэщыфынур 2030 
гъэм и кIэхэрщ. А лэжьыгъэм дэ кIуэу, що-
гугъ а гугъуехьыр щIы налъэм и гъуэгухэми 
щы зэфIагъэкIыну. 

IT технологиехэм епха Iэ щIа гъэлIхэр зэ ра-
хуримы къум, ЕГЭ-м зэрызыхуагъэ хьэзыр 
щIыкIэм, «Ростелеком» IуэхущIапIэм къэра-
лым зыкъызэрыщIигъакъуэм, нэгъуэщIхэ-
ми зэIущIэм щы тепсэлъыхьащ. 

КъБР-м и Парламентым Про мышлен нос-
тымкIэ, транс  портымкIэ, связымрэ гъуэгу 
IэнатIэмкIэ и комитетым и унафэщI Къал-
мыкъ Марат къыхилъхьащ щIыналъэм 
 зыгъэпсэхуакIуэхэр нэхъыбэу къэкIуэн пап-
щIэ, веб-камерэхэр къэгъэсэбэпауэ ди щIы-
пIэ нэхъ дахэ дыдэхэр  онлайну гъэлъэгъуэ-
ныр уб лэ жын хуейуэ, «Ростелеком»-р ядэ-
Iэпыкъуу, нэхъапэIуэкIэ апхуэдэ лэжьыгъэ 
зэ траублауэ зэрыщытам ехъулIэныгъэ 
зэриIар. 

*   *   *
Депутатхэр хэплъащ  «КъБР-м и гъунап-

къэхэм зэхъуэкIыныгъэ ягъуэта нэужь, му-
ниципальнэ щIыналъэхэм я гъунапкъэхэр 
зэраубзыху щIыкIэм теухуауэ» КъБР-м и За-
коным къару имыIэжу къэлъытэнымрэ рес-
публикэм и закон щхьэхуэхэм зэхъуэ кIы-
ныгъэхэр хэлъхьэным и IуэхукIэ», «Балигъ 
ныб жьым нэмысахэм я IуэхухэмкIэ комис-
сэхэмрэ балигъ ныбжьым нэмысахэм я 
Iуэху хэмрэ абыхэм я хуитыныгъэхэр хъу мэ-
нымкIэ комиссэхэм я лэжьыгъэр къызэ-
гъэпэщынымкIэ пщэрылъ щхьэхуэхэр щIы-
пIэ унафэр зехьэнымкIэ IэнатIэхэм хуэ щIы-
нымрэ ятеу хуауэ» КъБР-м и Законым и 
Iыхьэ 16-м, «Щэнхабзэм и IуэхукIэ» КъБР-м 
и Законым и Iыхьэ 36-м, «КъБР-м и Пар ла-
ментым и Регламентым» зэхъуэкIыныгъэ-
хэр хэлъ хьэ ным теухуа законопроектхэм. 

Апхуэдэуи зэIущIэм щы тепсэлъыхьащ 
УФ-м нэ гъуэщI и щIыналъэхэм къыхалъхьэ 
федеральнэ законхэмрэ жэрдэмхэмрэ, 
рес публикэм и лэжьакIуэ пажэхэр КъБР-м и 
Парламентым и ЩIыхь тхылъкIэ гъэ лъэ-
пIэным теу хуа унафэм. 

- ПщIэ зыхуэсщI Урысейм и ФСБ-м Гъу-
напкъэр хъумэнымкIэ и управленэу Къэ-
бэрдей-Балъкъэрым щыIэм и ветеранхэ, и 
лэ жьа кIуэхэ! 

Гъунапкъэхъумэм и махуэмкIэ сыныво-
хъуэхъу! 

Нобэ догъэлъапIэ къэрал гъунап -къэр 
хъу мэным я гуа щIэр лъэгущIыхь хуэзы-
щIахэр, къэ рал цIыхубэм я гъащIэм рэ 
 шынагъуэншагъэмрэ, Хэкумрэ абы и 
щхьэ хуитыныгъэмрэ къэ рэгъулу щхьэ-
щытхэр. 

Гъунапкъэхъумэхэр сыт щыгъуи къэ мы-
ланджэу бгъэдэ тащ Хэкур хъумэн къалэ-
ным. Хэку зауэш хуэм и зэманым абыхэм 
лIыхъужьыгъэм и щапхъэ къызэрымыкIуэ-
хэр къа гъэлъэ гъуащ. Бийм и япэ удыныр 
зытрагъахуэу, абыхэм къимыкIуэту къэ  -
ра лым и щIыр яхъумащ, апхуэдэ щIы-  
кIэу Те кIуэныгъэ Иныр нэхъ гъунэгъу къа-
щIу. 

Ипэ итахэм я щапхъэм тету, нобэ Уп-
равленэм и лэжьа кIуэхэм еш ямыIэу къэ-
ралым и гъунапкъэхэр яхъумэ, я пащ хьэм 
къиувэ къалэн псори ягъэзащIэ. 

ФIыщIэшхуэ фхузощI лэжьыгъэм напэ 
къабзэкIэ фызэрыбгъэдэтым щхьэкIэ. 

Кавказ инвестицэ зэхуэсышхуэ:
зрагъэхъулIахэр, мурадхэр

Гъунапкъэм и плъырхэр
Къэ бэрдей-Балъкъэрым и Iэтащхьэ КIуэкIуэ Казбек гъунапкъэхъумэхэм я махуэмкIэ ехъуэхъуащ:

Бжыгъэр  и  лъабжьэу
псэукIэр  зэIузэпэщ  ящI

быдэу щаухуащ е къызы хуэ-
тыншэу щызэрагъэпэщыжащ 
узыншагъэр хъумэным пы-
щIауэ, сабий садрэ еджапIэу, 
спорт IуэхущIапIэу щэхэр.

Зэхуэсышхуэм и гъэлъэ-
гъуэныгъэхэми зыщип лъы-
хьащ Мишустин Михаил. 
Къэ бэрдей-Балъкъэрым абы 
щиIэ плIанэпэм дежи къы-
щыувыIэри, щы гъуазэ зи-
щIащ республикэм абы и 
 утыку ирихьахэм. Псом япэу 
гулъытэ зы хуищIар Кавказ 
Ищхъэрэ федеральнэ щIы-
налъэм зегъэужьыным хуэ-
гъэза, 2030 гъэ пщIондэ те-
щIыхьа къэ рал про грам мэ-
шхуэхэу ягъэзащIэ хэрщ: ахэр 
хадэхэкIхэр щагъэкIыу Шэ-
джэм щыIэ хуабэщхэрщ, 
бгым лыжэкIэ къе жэ хын зы-
фIэфIхэм яхуэщIа «Iуащ-
хьэмахуэ» зыгъэпсэхупIэрщ, 
Бахъсэн Ип щэ ГЭС-рщ, бгым 
щIэлъ гъэбэ та пхъэ хэр къы-
щIэхыным елэжь Тырныауз 
комбинатырщ, Налшык щау-
хуэ IT-паркырщ, «Къуэ кIы-
пIэ», «Мей» хьэб лэ хэрщ. 
Ахэр мы зэманым зэлэжь 
ухуэныгъэхэщ.

Утыку кърахьащ инвестицэ 
проект нэхъ инхэри - ягъэлъэ-
гъуащ мэкъу мэш-техникэ 
пар кым, джэдыл къыща-
лэжьыну IуэхущIапIэм, «Нал-
шык» курортым и паркым 
 зегъэужьыным теухуахэм я 
макетхэр.

Апхуэдэу, Бахъсэн щIына-
лъэм къы щы зэIуахыну «Меж-
дуречье» мэкъу мэш-техникэ 
паркым гектар 200 иу бы ды-
нущ, абы щыIэнущ къэкIы-
гъэхэм ткIуэпс зырызурэ псы 
щIэгъэлъэдэным, мэкъу мэш-
хэкIхэм зэрелэжьыну мэкъу-
мэш машинэхэр, Iэмэ псы-
мэхэр зэпкъ рылъхьэным хуэ-
щIа щIыпIэ 40.

Дзэлыкъуэ щIыналъэм ща-
щIыну джэдкъаз гъэхъупIэм 

зы илъэсым джэ дыкIэ мел-
уан 36-рэ зралъхьэ хъуну ин-
кубатор хэтынущ, джэдылу 
тонн мин 30 къыщыщIагъэ-
кIыфынущ.

Къэрал мыхьэнэ зиIэ «Нал-
шык» курортыр адэкIи зэ ры-
рагъэфIэкIуэным яужь итщ, 
гъуэгухэр зэрагъэпэщыж, 
шха пIэкIи, зыгъэпсэхупIэкIи 
нэхъри зэIу зэпэщ ящIынущ, 
цIыхухэм хуащIэ Iуэхутхьэ-
бзэхэр ирагъэфIэкIуэнущ, 
цIыху минипщIым зэуэ зы-
щагъэпсэхуфын хуэдэуи зра-
гъэубгъунущ. А псор хуэу-
нэтIащ экономикэм зегъэу -
жьы нымрэ цIыхухэм я псэу-
кIэр егъэ фIэ кIуэ нымрэ.

Зэрыщыту къапщтэмэ, рес-
публикэм социально-эконо-
микэ и лъэныкъуэкIэ шэщIауэ 
зеужь - къыщыщIагъэкI про-
дукцэм хуэдитIкIэ хэхъуащ 
илъэситхум къриубыдэу икIи 
ар сом мелард 325-рэ и уасэ 
хъуащ. 2030 гъэм ирихьэлIэу 
ар хуэди 2,5-кIэ нэхъыбэ 
ящIын мурад щыIэщ.

КIуэкIуэ Казбек Мишустин 
Мухаил фIыщIэ хуищIащ Къэ-
бэрдей-Балъкъэрым гулъы-
тэшхуэ къызэрыхуищIым, 
экономикэм зегъэужьыным 
хуэунэтIауэ ди деж къыщы-
халъхьэ жэрдэмхэр къа зэ-
рыдиIыгъым папщIэ.

Зэхуэсышхуэм къыщызэIуа-
ха гъэ лъэгъуэныгъэхэм щы-
Iащ Урысей Федерацэм и 
Правитель ствэм и Унафэ-
щIым и къуэ дзэ Новак Алек-
сандррэ Урысейм и Прези-
дентым и полномочнэ лIы-
кIуэу КИФЩI-м щыIэ Чайкэ 
Юрийрэ.

Форумым щагъэуват щIы-
налъип щIым инвестицэ зы-
хэплъхьэ хъуну яIэ хэмрэ я эко-
номикэм зезыгъэужь Iэ натIэ 
нэхъыщхьэхэм я зэ фIэкI хэм-
рэ щагъэ лъа гъуэ щIы  пIэхэр, 
апхуэдэу КИФ-2025-м и 

лэжьэгъу-компание нэхъ 
 инхэм я экспозицэ 40-м 
 щIигъу.

Къэбэрдей-Балъкъэрым и 
стендым щигъэлъэгъуа про-
ектхэм 2030 гъэ пщIондэ псо-
ри зэхэту сом меларди 171-рэ 
хухахынущ, абы щыщу ме-
ларди  152-р бюджетым щы-
мыщ инвестицэу. Я мурадщ 
лэжьапIэ IэнатIэу 4470-рэ 
къызэIуахыну. Проектхэр 
гъэ зэщIэн зэ рыщIадзэрэ 
псори зэхэту ахъшэу халъ-
хьащ сом мелард 46-м 
 щIигъу, абы  щыщу сом ме-
лард 30-р бюд жетым щы-
мыщ инвестицэщ, лэжьапIэ 
IэнатIэу 800 къызэ Iуахащ. 
Абыхэм щыгъуазэ защIащ 
къэрал унафэщIхэм.

КIуэкIуэ Казбек Новак 
Александррэ Чайкэ Юрийрэ 
фIыщIэ яхуищIащ республи-
кэм и социально-экономикэ 
зыу жьыныгъэм дежкIэ мы-
хьэнэшхуэ зиIэ проектхэр 
къызэрыдаIыгъым папщIэ.

А махуэ дыдэм КIуэкIуэ 
Казбек хуэзащ Урысейм и 
хъыбарегъащIэ телеграф 
агентствэм - ИТАР-ТАСС-м и 
генеральнэ директор Кондра-
шов Андрей икIи а IэнатIэм 
щызэдэлэжьэным теу хуа ме-
морандумым Iэ традзащ.

А дэфтэрым щыубзыхуащ 
республикэм къыщыхъу-къы-
щыщIэхэм, экономикэм, ту-
ризм IэнатIэм щиIэ зэфIэкI-
хэр, и щэнхабзэ хъугъуэфIы-
гъуэхэм, нэ гъуэщIхэми ятеу-
хуахэр сыт и лъэны къуэкIи 
къэгъэлъэгъуэныр. А зэдэлэ-
жьэныгъэр сэбэп хуэхъунущ 
республикэм и инвестицэ Iэ-
малхэр нэхъ нэсу хэIущIыIу 
щIыным.

КIуэкIуэ Казбек Кондрашов 
Андрей фIыщIэ хуищIащ Къэ-
бэрдей-Балъкъэрым гулъытэ 
къызэрыхуищIым папщIэ икIи 
къыхигъэщащ къэралым и 

хъыбарегъащIэ IэнатIэ нэхъ 
пажэхэм ящы щым дэлэ жьэ-
ныр республикэм къызэ ры-
хуэщхьэпэнур.

ЩIыналъэхэм я сэбэп зы-
хэлъ зэIущIэ куэд ирагъэ-
кIуэкIащ а махуэхэм. Абыхэм 
ящыщт КIуэкIуэ Казбекрэ 
«Газ пром межрегионгаз» 
ком панием и гене ральнэ ди-
ректор Густов Сергей я зэп-
сэлъэныгъэри.

Абыхэм я гугъу ящIащ зэ-
гъусэу адэкIи зэрызэдэлэжьэ-
нум пыщIа Iуэхухэм, къап-
щтэмэ, Урысей Федерацэм и 
Президент Путин Владимир 
унагъуэ псоми газыр яIэры-
хьэным теухуауэ къигъэува 
къалэнхэр гъэзэщIэнми. Абы 
и лъэныкъуэкIэ ехъулIэныгъэ 
хъарзынэхэр щы Iэщ - унагъуэ 
мини 4-м газхэр ирашэ-
лIэным теухуауэ зэращIылIа-
уэ щыта зэгурыIуэныгъэхэм 
ящыщ мини 3,7-рэ зэфIа-
гъэкIакIэщ. Абы и лъэныкъуэ-
кIэ Къэбэрдей-Балъкъэрым 
щIыналъэхэм я деж 7-нэ 
увыпIэр щиIыгъщ. КIуэкIуэ 
Казбек жиIащ унагъуэхэм 
газыр яхуешэлIэныр респуб-
ликэм щыпсэухэм я дежкIэ 
дэIэпыкъуныгъэшхуэу зэры-
щытыр.

Зэрыщыту къапщтэмэ, 
илъэ ситхум зэфIагъэкIыну 
яубзыхуахэм япкъ иткIэ газ 
кIуапIэу блы яухуэну я му-
радщ, ирагъэфIэкIуэнущ га-
зыр зыIэрыхьэхэм щыхуау-
тIыпщ «Прималкэ», «Аргу-
дан», «Старэ Урыху» станц-
хэр, зэрагъэ пэ щыжынущ 
«Но  воивановкэ», «Малкэ», 
«Пролетарскэ», «Нарткъалэ», 
«Нар тан» жыхуиIэхэр, ап-
хуэдэу «Прохладнэ»  ГРС-2-м 
и къыхэкIыпIэ бжьамийхэр. 

И гугъу ящIащ IуэхущIа-
пIэхэр, уна гъуэхэр хуабэкIэ 
къызэгъэпэщын IэнатIэр 
егъэ фIэкIуэн и лъэныкъуэкIэ 
Къэ бэрдей-Балъкъэрыр къэ-
рал дэIэпы къуныгъэ зраты-
нухэм хагъэхьэнымкIэ щыIэ 
Iэмалхэм.

ЩIыналъэхэр зэдэлэ жьэ-
ным хуэгъэза зэгурыIуэны-
гъэхэри щызэращIылIащ зэ-
хуэсышхуэм.

КIуэкIуэ Казбекрэ Ингу шым 
и Iэтащхьэ Калиматов Мэхь-
муд-Алийрэ Iэ традзащ сату-
экономикэ, щIэныгъэ-техни-
кэ, щэнхабзэ, нэгъуэщI Iэна-
тIэхэм щызэдэлэжьэным теу-
хуа зэгурыIуэныгъэм.

Республикэхэм ис лъэпкъ-
хэм яку лIэ щIыгъуэ бжыгъэ 
хъуауэ зэгъунэгъуфI зэху-
щытыкIэхэр дэлъщ. Зэныб-
жьэгъу нымрэ зэдэлэжьэ ным-
рэ теухуа зэгу рыIуэныгъэ рес-
публикэхэм 1994 гъэми зэ-
ращIылIауэ щытащ, нэхъ 
иужь кIи ап хуэдэ лъэбакъуэ-
хэр ячащ. Абыхэм я фIыгъэ-
кIэ щIыналъэхэм я ту ризм, 
щэнхабзэ IэнатIэхэр  нэхъри 
ефIэкIуащ.

Мы зэгурыIуэныгъэм еуб-
зыху про мышленностым, 
 мэкъумэш, хьэрычэт Iэна-
тIэхэм нэхъ быдэу щызэ пы-
щIауэ щытыныр.

Форумым лэжьыгъэ Iуэху-
кIэ щызэIущIащ КъБР-м и Iэ-
тащхьэ КIуэкIуэ Казбекрэ Да-
гъыстэным и Iэтащхьэ Мели-
ков Сергейри.

Абыхэми илъэситху пIа-
лъэм тещIыхьа зэгурыIуэны-
гъэ зэращIылIащ. Ари хуэу-
нэтIащ щIэныгъэ-техникэ, 
щэнхабзэ, нэгъуэщI Iэна-
тIэхэми щызэ дэ лэ жьэным - 
унэ тIыныгъэ 11-м щагъэзэ-
щIэну Iуэху 35-рэ къызэ-
щIаубыдэ.

«Дагъыстэным про мыш-
ленностым, мэкъумэш Iэна-
тIэм и къудамэ куэдым зы-
щаужьащ. Къэбэрдей-Балъ-
къэр ри Кавказ Ищхъэрэм и 
экономикэм и лъабжьэр зы-
гъэбыдэхэм ящыщщ. Ди зэ-
хуэдэ фейдэ зыхэлъ Iуэху 
куэд къетхьэжьэфынущ. Шэч 
къытесхьэркъым ди респуб-
ликэхэм я зэпыщIэныгъэхэр 
абы нэхъри зэригъэбыдэнум» 
- къыхигъэщащ КIуэкIуэ Каз-
бек зэгурыIуэныгъэм Iэ тра-
дза нэужь.

Зэхуэсышхуэм хыхьэу ира-
гъэкIуэкIа зэIущIэ псоми нэ-
хъыщхьэу къыщыхагъэщ-
хьэхукIахэм ящыщщ Кавказ 
Ищхъэрэм экономикэ лъэщ, 
турист, мэкъу мэш, про мыш-
леннэ, транспорт IэнатIэхэр 
иIэн, цIыхухэр сыт и лъэны-
къуэкIи зэIузэпэщу псэун 
 папщIэ зыхуеину псомкIи 
къы зэрызэгъэпэщар. 

ЩIытхъу яхуэфащэщ лэжьыгъэм щызэ-
рагъэ гъуэта ехъулIэныгъэхэр къыдэкIуэтей 
щIэб лэм езыт ветеранхэм. 

Узыншагъэ быдэрэ ехъу лIэныгъэрэ фиIэу, 
Хэ кум хуэвлэжь IуэхуфIхэм нэхъри фи 
пщIэр иIэтыну сынывохъуэхъу. 

КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

Дунейм
щыхъыбархэр

Зыгъэхьэзырар 
ЩХЬЭЩЭМЫЩI Изэщ.

Нэхъыжьым жьэ ет,
нэхъыщIэм гъуэгу ет.

Лъэпкъ Iущыгъэ:

ЛIыфI и щытхъу кIуэдыркъым

Гуапэу къытхэта ди лэжьэгъу Ди  псэлъэгъухэр

«Музейхэм я жэщ»

НэхъыжьыфI зимыIэм 
къэ кIуэныфIи иIэкъым, 
жаIэ. «Адыгэ псалъэ» газет-
ри щIэблэм гъуазэ яхуэхъу 
нэхъыжь Iущхэр иIэурэ къо-
кIуэкI. Журналист ныбжьы-
щIэхэр зыущийхэм, абыхэм 
чэнджэщэгъу яхуэхъухэм 
ящыщт Къамбий Зуфар. Ар 
1935 гъэм Дзэлыкъуэ райо-
ным хыхьэ Каменномост 
(Къармэхьэблэ) къуажэм 
къыщалъхуащ.

ЗУФАР и адэ Къамбий Ахь-
мэд и унагъуэр Къармэхьэблэ 
пщIэ нэхъ щызиIэхэм ящыщт. 
Жылэр зыгъэпсэу мэкъумэш 
щIэнми щыпэрытти, щIэны-
гъэми пщIэ щыхуащIырт. 
Апхуэдэ унагъуэм къыщыхъу 
щIалэ цIыкIур еджэнкIи хьэл-
щэнкIи школым щапхъэу ща-
гъэлъагъуэрт. Курыт школыр 
къиуха нэужь, Зуфар хуабжьу 
дэзыхьэх тхыдэм хуеджэну 
мурад ещIри, Къэбэрдей къэ-
рал институтым щIотIысхьэ. 
НэхъыфIу еджахэм ящыщу ар 
къеухри, илъэситIкIэ егъэ-
джакIуэу мэлажьэ. А лъэ-
хъэнэм Къамбийр журналис-
тикэм дехьэх, республикэм 
къыщыдэкI газетхэм тхэуэ 

Къэбэрдей-Балъкъэрым ще кIуэ-
кIащ «Музейхэм я жэщ» урысейпсо 
Iуэхур. Хэкум и хъумакIуэхэм я 
илъэсым ар траухуащ лIыхъужьхэм.

ХАБЗЭ зэрыхъуауэ, къэралым и 
дэнэ щIыпIи гъэ къэс мы щэнхабзэ 
зэхы хьэр щрагъэкIуэкI. Ар щIащIэр 
цIыху нэхъыбэ кърашалIэу, псом 
хуэмыдэу щIалэгъуалэр, хуэсакъыу 
яхъумэ  хъугъуэфIыгъуэхэм, щапхъэу 
къалъытэ цIыху цIэрыIуэхэм, лIы-
хъужь хэм я гъа щIэм, тхыдэ къэхъу-
гъэхэм щагъэгъуэзэн папщIэщ.

ПщыхьэщхьэхуэкIуэ щыхъум, рес-
публикэм и музейхэм, галереехэм, 
гъэлъэгъуэныгъэ пэшхэм я бжэхэр 
зыплъыхьакIуэхэм хузэIуахащ. Гъэлъэ-
гъуэныгъэхэм къинэмыщIауэ, ахэр 
лекцэ зэхуэмыдэхэм ирагъэдэIуащ, 
лIыхъужьыгъэм и дерсхэри хэту, зэ-
пеуэхэр, мастер-классхэр къахузэра-
гъэпэщащ. Зэхыхьэхэр щекIуэкIащ 
КъБР-м и Лъэпкъ музейм, Гъуаз-
джэхэмкIэ музей, Ткаченкэ Андрей и 
цIэр зезыхьэм, ЩоджэнцIыкIу Алий, 
Кулиев Къайсын, Вовчок Маркэ я цIэр 
зезыхьэ музейхэм. 

КъБР-м и Лъэпкъ музейм щагъэлъэ-
гъуащ «Великая Победа» выставкэр. 
ХьэщIэхэр ирагъэплъащ «Гардарика 
Кавказа» арт-фестивалым хэта сурэ-
тыщIхэм я IэдакъэщIэкIхэм, КъБР-м 
и Лъэпкъ музейм щахъумэну тыгъэ 
хуащIахэм, КъБКъУ-м и егъэджакIуэ, 
ЮНЕСКО-м хэт, Бай Галинэ и 3 D про-
ектым, ди щIыналъэм и щIыпIэ да-
хэхэмрэ цIыху цIэрыIуэхэмрэ ятеу-
хуар. Галинэ и лэжьыгъэр Къэбэрдей 
-Балъкъэрым и щэнхабзэ щIэинхэм 
триухуащ. Апхуэдэщ Лъэпкъ зэныб-
жьэгъугъэм и фэеплъыр, «Сосры-

Гурэ псэкIэ гугъу ехь, хэкIыпIэ лъыхъуэ 
цIыхур хуэныкъуэщ къызыгурыIуэн, и 
гукъе уэхэр зыхуиIуэтэн, чэнджэщкIэ зы-
къы щIэзыгъэкъуэн. ЦIыхур цIыху щIыжщ 
щIыжаIари апхуэдэ гуэр хъунт. Психоло-
гие щIэныгъэмрэ абы ирилажьэ психо-
логхэмрэ къызэрежьэрэ, цIыхухэм я 
 гурыгъу-гурыщIэкIэ ягъэв хьэлъэр куэдкIэ 
нэхъ псынщIэ хъуауэ жыпIэ хъунущ. Абы-
хэм я фIыгъэкIэ зедгъэсащ ди щхьэ япэ 
идгъэ щыфу, лей зытедмыгъэхьэу, гуг ъуехь 
гуэр дрихьэлIамэ, дыпэлъэщыфу. НобэкIэ 
Къэбэрдей-Балъкъэрым апхуэдэ IэщIа-
гъэлIхэр, щIэныгъэлIхэр и куэдщ, ди гуапэ 
зэрыхъун щи. Абыхэм ящыщщ мы тхы-
гъэмкIэ фэдгъэцIыхуну психолог, психоте-
рапевт ТЫIЭЩ Заретэ. 

ПсэзэпылъхьэпIэ ихуэу, абы гущтэ хэзы-
ха, сабиигъуэ хьэлъэм зэтрихуа е анэдэлъху 
узым имыгъэкIуатэ сабийхэми балигъхэми 
ядо лажьэ ар. Абы и щIэныгъэм хигъахъуэ  
зэ пыту, психологием и унэтIыныгъэ зэмы-
лIэу жьыгъуэхэм зыщигъэгъуазэу, балигъы-
пIэм иту зыхуейр къыгурыIуэжу мыбы хуе-
джэ жауэ, психологиер и етIуанэ IэщIагъэу 
зэрыщытым нэхъри дзыхь хуегъэщI. Къэ-
бэрдей-Балъкъэрым и адрыщIкIэ илъэс 
куэдкIэ щыпсэуауэ, щылэжьауэ, щIэныгъэ 
лъагэм къыхухэкъузыкIыр къыз дихьри, хэ-
кум къигъэзэжащ Заретэ и унагъуэр 
 щIыгъуу. 

- ЦIыхухэм куэд я нэгу щIокI, хъыбар гу-
уз хэр къаIуэтэж, ар кIуэцIкIэ ягъэв… Абы-
хэм я псэр къезыхуэкIыр къэптIэщIыныр, 
ар зэбгъэзэхуэныр, а хъыбархэм уэ езым 
уи гур зэракъутэм уебакъуэу, уадэIэпы-
къуныр къызэрыгуэкI IэщIагъэкъым. Щхьэ 
психологием ухуеджэжын хуей хъуа, Заре-
тэ?

- Япэу зэзгъэгъуэта IэщIагъэмкIэ сыэконо-
мистщ. Си щхьэгъусэм и лэжьыгъэ IуэхукIэ 
Пермь къалэм дыщыщыпсэуам бухгалтеру 
сылэжьащ. Психологием сыхуеджэну къыщы-
слъэщIыхьам сабийхэр згъуэтакIэт. ИкIи сы-
щIэтIысхьат, мази 8-кIэ сыхуеджауи хыфIэз-
дзэжат. Сыт щхьэкIэ жыпIэмэ, психологыр 
зэрыщытын хуейуэ си нэгу щIэтымрэ дызыху-
рагъаджэмрэ, дезыгъаджэхэмрэ зэтехуэртэ-
къым. ИужькIэ риэлтору сылэжьащ, ипэ жы-
пIэкIи адрейхэм хуэдэу зыри схуэщэтэкъым, 
ауэ цIыхухэм я дзыхь къызагъэзу, сэ къы-
зэпсалъэмэ нэхъ къащтэу гу зылъыстэжати, 
психологиерагъэнщ си насып зыхэлъыр 
жысIэри, абы зестыжащ. А лъэхъэнэм хэкум 
нэхъ и гъунэгъуу жытIэри, дыкъэIэпхъуауэ 
Крас нодар къалэм дыщыпсэути, абы сы-
щыщIэтIысхьэжри, психологиер къэзухащ. 
Сабийхэм садэлэжьэн щIэздзащ занщIэу. Си 
гум къинат институтым щыдагъэщIа Iэмал-
хэм ящыщу «позитивная терапия Пе зеш-
кина»-р. Псалъэм папщIэ, сабий къып хуашэ: 
«Мыр мэдыгъуэри, зыгуэр схуе щIэ», - жаIэри. 
Зи гугъу сщIа Iэмалым и гуп сысэ нэ-
хъыщхьэмкIэ, сабийр щIэдыгъуэм и щхьэусы-
гъуэм лъыхъуэркъым, «дыгъуакIуэ» жиIэуи 
диагноз хуигъэувыркъым, игъэу кIы тэркъым, 
игъэшынэркъым. АтIэ Iэзэу зэры дыгъуэфым 
теухуауэ, и зэфIэкIыр, и гуп сысэ кIэр, и бзэ-
джагъэр къелъытэри, сабийм зе гъэу жьы-
нымкIэ, нэгъуэщI гуэрым дегъэ хьэхынымкIэ 
и зэфIэкIхэр психологым къегъэсэбэп. 
Зэрынабдзэгубдзаплъэм, зэры жыджэрым, 
зэрыIэпсынщIэ лъэпсын щIэм щхьэкIэ сабийм 
ущотхъу, уоубзэ, утолъэ щIыхь ри, езым 
фIыкIэ зыкъызэкъуех, зыкъегъазэ. 

- ГъэщIэгъуэнщ! Апхуэдэ лъэныкъуэкIэ 
ды гъум укъегупсыс хъуну зэи си щхьэ хуэ-
кIуакъым…

- Адэ-анэхэр къэуIэбжьауэ щIокIыж а Iуэху 
еплъыкIэм щызгъэгъуэза нэужь. ИкIи са-
бийм зэрыхущытым зрагъэхъуэжа нэужь, 
езы цIыкIухэми фIы и лъэныкъуэкIэ зыкъа-
гъазэ. 

- Сытым дежи сфIэгъэщIэгъуэну щытащ 
- хабзэмрэ динымрэ дауэ цIыхур зэрагъа-
сэр? Психологием пэщIэувэрэ ахэр?

- СыкъызыхэкIа лъэпкъыр хуабжьу фIыуэ 
солъагъу, хэкум къыщIэдгъэзэжари аращ, 
ауэ хабзэмрэ динымрэ цIыхум къыжьэ-
хэмыуэу схужыIэнукъым. Псалъэм папщIэ, 
хабзэм дегъасэ нэхъыжьыр къытхуэкIийми, 
тхуэмыфащэ къыдипэсми тшэчын, зытшыIэн 
хуейуэ. Хъунукъым адэ-анэм уапэпсэлъэж, 
уи напIэр едзыхауэ, сыт къыбжаIэми арэзы 
утехъуэу ущы тынущ. Апхуэдэщ динри – ды-
къэзыгъэщIам дрищхьэхуимытщ. Зы лъэны-
къуэкIэ хабзэр къыткIэщIэроIэ, адреймкIэ 
диныр. Аращи, цIыхум къыдалъхуа хьэлми, 
хъуэпсапIэхэми, хуитыныгъэми зехъуэж. 
ИкIи, пэж дыдэу, цIыхур щхьэхуимыт мэхъу. 
Ар хуиткъым зыхуэмейр, фIэмыфIыр, на-
сыпыншэ зыщIыр къипсэлъыну. Сыт щхьэкIэ 
жыпIэмэ, мэукIытэ, хабзэм апхуэдэу игъэса-
щи, мэшынэ, диным абы къыхуриджащи! Ауэ 
уи гущIэм къыщызэщIэуша гурыгъу-гуры-
щIэхэр зыщIыпIи пхуэхьыркъым, ар Iугъуэм 
хуэдэу бзэхыжыркъым. Уеблэмэ зыгуэр зи 
жагъуэ хъуа сабийр хуиту гъыну хуиткъым, 
ягъэу кIытэурэ, ягъэшынэурэ ирагъэкъухыж 
нэп сыр. Аращи, а псори узу цIыхум къо-
фыкIыж: шхалъэ уз, гу уз, щхьэ уз, нэгъуэщI-
хэри. Абы кIэ Iуэхур зэфIэкIмэ, уи насыпщ. 
Апхуэдэущ къызэрыунэхур бзаджащIэхэр, 

ЩIыналъэр 
зэфIагъэувэж

Белгород областыр зэфIэ-
гъэувэжыным теухуа про-
граммэм сом меларди 157-
рэ текIуэдэнущ. Урысейм и 
Президент Путин Владимир 
къэрал гъунапкъэм хуэзэ 
щIыналъэхэм я щытыкIэр 
егъэфIэкIуэжынымкIэ лэ-
жьып хъэхэр убзыхуныр 
пщэ рылъ ищIа нэужь, об-
ластым и губернаторым и 
япэ къуэдзэ Пономарев 
Илья хэгъэгу правительст-
вэм и зэIущIэр щригъэ-
кIуэкIым а бжыгъэр наIуэ 
къищIащ. 

ЗэфIэгъэувэжыныгъэмкIэ 
къэ рал программэм унэтIы-
ныгъэ нэхъыщхьэу щы къы-
щыгъэлъэгъуащ. Япэр жыла-
гъуэм и шынагъуэншагъэр 
къызэгъэпэщыным епхащ. 
Абы хохьэ къуажэхэмрэ къа-
лэхэмрэ къэуэнкIэ шынагъуэ 
зиIэ Iэмэпсымэхэр зэраны-
гъэншэ щыщIыныр, зезы-
гъакIуэр зэрымыс жьыхулъа-
тэхэм зэрызыщахъумэн Iэ-
малхэр къызэгъэпэщыныр.

щIедзэ. ЩIэныгъэ нэхъыщхьэ 
зиIэ лэжьакIуэхэр зи мащIэ 
«Ле нин гъуэгу» газетым и 
унафэщIхэм гу лъатэ Iуэху 
куэ дым адыгэбзэкIэ IэкIуэ-
лъакIуэу тетхыхь щIалэм. ИкIи 
езыри тхэным зэрыдихьэхыр 
яхуиIуэта иужь, 1958 гъэм ар 
япэ щIыкIэ корректору редак-
цэм ящтэ, итIанэ щэнхабзэм-
кIэ къудамэм и литературэ 
лэжьакIуэ ящI.

ЩIалэ жаным, хэлъэт зиIэм 
и лэжьэкIэр, и зэфIэкIыр уна-
фэщIхэм гунэс ящохъу. Газе-
тым еджэхэм, редакцэм къат-
хэхэм Къамбийр япыщIауэ, 
фIыуэ ядэлажьэу зэрыщытым 
гу лъатэри, ар письмохэмкIэ 
къудамэм и унафэщIу ягъэув. 
Мыбдежми Зуфар и Iуэху 
къызэгъэпэщыкIэр редколле-
гием хэтхэм къабыл ящохъу. 
Ар ядэлажьэрт къуажэ кор-
респондентхэм, абы и фIы-
гъэкIи щIэджыкIакIуэхэр щы-
гъуазэ хъурт Къэбэрдей-Балъ-
къэрым и щIыпIэ зэмылIэу-
жьыгъуэхэм щыхъыбархэм. 
Куэд дэмыкIыу Зуфар и пщэ 
иралъхьэ «редакцэм и штаб» 
жыхуаIэ секретариатым 
щылэжьэну - жэуап зыхь се-
кретарым и къуэдзэ къалэныр 

къыхуагъэфащэ. Апхуэдэурэ 
Къамбийр журналистикэм 
нэхъ куууэ хохьэ. А лъэхъэнэм 
районхэм къыщыдэкI газетхэр 
сыт и лъэныкъуэкIи егъэ фIэ-
кIуэн хуейуэ партым къегъэув. 
А лэжьыгъэр тэмэму къызэзы-
гъэпэщыфынухэр, щIэны-
гъэфI зиIэхэр къыщыхахым, 
Къамбий Зуфар а къалэным 

зэлэжь тхылъыр иухыу къыди-
гъэкIыну, 2002 гъэм абы щыщ 
пычыгъуэ «Iуащхьэмахуэ» 
жур налым тетащ. Ауэ, ди жа-
гъуэ зэрыхъунщи, а тхыгъэр 
нэмытхысауэ къэнащ.

Адыгэ тхакIуэм и повест-
хэмрэ рассказхэмрэ зэрыт 
тхылъхэу «Дзадзурэ», «Ша-
гъыр», «Щолэхъу» жыхуиIэхэр 
къы дэкIащ, «Дзадзурэ» по-
вестыр урысыбзэкIэ зэдзэ-
кIауэ  «Литературная Кабарди-
но-Балкария» журналым те-
тащ. Зуфар очерк куэд дыдэ 
итхащ и лъэхъэнэгъухэм, гъа-
щIэм, лэжьыгъэм къыхэжа-
ныкIхэм, щIэ хэзылъхьэхэм, 
щIэ ныгъэлIхэм, зауэм, лэжьы-
гъэм я ветеранхэм, нэгъуэщI-
хэми ятеухуауэ. Ахэр щызэ-
хуэхьэса тхылъи къыдигъэкIы-
ну игъэхьэзырат. Къамбийр 
цIыху зэщIэкъуат - и лэжьы-
гъэм зыщыщIригъэхи, зэма-
ныр пщIэншэу щигъэкIуэди 
къэ хъуртэкъым - щыапхуэдэт 
унэми лэжьапIэми. ЦIыхум 
пщIэ хуищIыфырт, езыми 
зыхуригъэщIыфырт.

Зуфар зыцIыхуу щытахэм 
ноби я нэгу зэрыщIэтыр 
апхуэдэущ. Илъэс куэдкIэ гуа-
пэу къытхэта ди лэжьэгъум 
щIэблэ хъарзыни къыщIэ-
хъуащ. И быниплIми щIэны-
гъэ, IэщIагъэ яIэщ, гъащIэм 
хэзэгъахэу хъарзынэу мэпсэу.

Жылагъуэ лэжьакIуэ цIэ-
рыIуэ, хьэрычэтыщIэ Iэзэу 
щыта, цIыху щыпкъэу ду-
нейм тета Джэрыджэ Хьэсэн 
Хьэнахъуэ и къуэр псэужа-
мэ накъыгъэм и 28-м илъэс 
75-рэ ирикъунут. 

ДЖЭРЫДЖЭР IэнатIэ зэ-
мы лIэужьыгъуэхэм пэрытащ. 
Абыхэм ящыщщ Налшык 
ерыскъы комбинатым, рес-
публикэм и экономикэм деж-
кIэ мыхьэнэшхуэ зиIэу къэ-
гъуэгурыкIуам, и инженер нэ-
хъыщхьэу зэрыщытар, мэкъу-
мэш техникэм пыщIа 
Iэ  на тIэхэм ящыщ зым къулы-
къушхуэ зэрыщызэрихьар, нэ-
гъуэщIхэри. 

Къэтхьынщ Джэрыджэм и 
гъащIэр къызэрекIуэкIам теу-
хуауэ езым къыджиIэжауэ 
щы тахэм ящыщ. 

Хьэсэн Жэмтхьэлэ къуажэм 
къыщыхъуащ, и сабиигъуэр 
абы щрихьэкIащ, школыр 
къы щиухащ. ЩапIар къуажэм 
дэс унагъуэ нэхъ ин дыдэхэм 
ящыщт, зэкъуэшитхурэ зэ-
шып хъуитхурэ хъурт. Я адэр, 
Хьэнахъуэ, лэжьакIуэжь жы-
хуаIэм хуэдэу колхозым хэту, 
Хэку зауэшхуэр къыщыхъейм, 
115-нэ шу дивизэм хагъэ хьат. 
ТекIуэныгъэ нэужьым къи-
гъэзэжри, колхозым куэд рэ 
хэлэжьыхьащ. Жыг ха дэш хуэ 
игъэкIыу щытащ. Жэмтхьэлэ 
и мызакъуэу, Къэбэрдей псом 
жыг хадэ нэхъ ин дыдэ щы-
зиIахэм ящыщщ. 

АдэкIэ щыгъуазэ фы хуэт-
щIынщ езы Джэрыджэм къы-
джиIэжауэ щытам щыщ пы-
чыгъуэхэм.

«Япэ Дунейпсо зауэм хэтащ 
ди хьэблэм къыдэкIа щIалэ, 
Щоджэн Бэчмырзэ. Зэрыдоху-
тырышхуэм и мызакъуэу, абы 
куэдым хищIыкIырт. Пащ-
тыхьыдзэм хэту ар Австро-
Венгрием щыщыIам, гу лъи-
тащ игъащIэм имылъэгъуа 
жыг лъэпкъыгъуэхэр а щIы-
пIэм къызэрыщыкIым. Къы-
щигъэзэжым, абыхэм я жыли 
къыздихьат. Бэчмырзэ и фIы-
гъэщ къуажэм дэсахэм я 
нэхъы бэм жыг лIэужьыгъуэ-
щIэхэр къэгъэкIыным зратауэ 
зэрыщытар. АрщхьэкIэ, къэ-
ралым къыщрахьэжьа Iуэху 
бгъэдыхьэкIэщIэм, «продраз-
вёрсткэ» жыхуаIэм, ипкъ ит-
кIэ жыг къэс налог тралъхьэу 
къыщаублэм, я нэхъыбэм, 
мащIэ дыдэм фIэкIа къэ мы-
нэу, я жыг хадэхэр ирауп щIы-
кIыжат. А закъуэтIакъуэм ди 
адэр ящыщти, абы и фIы-
гъэкIэ дэ жыг хадэшхуэ диIэу 
дыкъэхъуащ. Гъатхэр къихьа-
мэ, цIыхухэр адэкIэ-мыдэкIэ, 
уеблэмэ Джылъахъстэнейм 
нэс къикIыурэ ди деж на-

Фэеплъ

кIуэрт, мыIэрысей щхьэкIэ», - 
игу къигъэкIыжырт Хьэсэн.

Къуажэм а лъэхъэнэм дэта 
курыт еджапIэ закъуэм щы-
щIэса илъэсхэм щыщу игу 
нэхъ къинэжахэм къытхутеп-
сэлъыхьыну дыщелъэIум, 
Хьэ сэн къыджиIэжат. 

«Еянэ классыр къыщызу-
хам, гъэ къэси хуэдэу, колхоз 
губгъуэм диту, еджакIуэ бри-
гадэм я Iэтащхьэу сыхахри, 
мэкъу пыдупщIу, ар зэщIэт-
къуэжу дыкъекIуэкIащ. 9-нэ, 
10-нэ классхэм сыщыщIэсми 
ап хуэдэу дылэжьащ. Ахъшэ 
хъарзыни къыдатырт. СощIэж, 
«нэхъыфIу лажьэхэр Тбилиси 
федгъэшэнущ» жаIэри, губ-
гъуэм ита цIыхуищэм щыщу 
цIыху 18-р дыкъыхахауэ зэры-
щытар. А къалэм нэгузегъэу-
жьакIуэ дашат, колхозым 
къыт хухиха ГАЗ-51 машинэм и 
кузовым хьэуазэ иракъухьарэ 
абы дэ дыхэсу. Колхозым 
къы щызлэжьамкIэ кIэстум зэ-
фIэт, бэлъто, вакъэ къыщыс-
щэ хури дыкъэкIуэжауэ щы-
тащ». 

Курыт школыр къиуха 
нэужь, Къэбэрдей-Балъкъэр 
къэ рал университетым зэры-
щIэтIысхьар къыщыдигъа-
щIэм, адэкIэ и Iуэху къы зэ-
рекIуэкIам дыщIэупщIат.

«Мэкъумэш хозяйствэмкIэ 
механизацэ факультетырт 
къы хэсхари, зэпеуэшхуэ щы-
Iэу сыщIэтIысхьат. ЩIэныгъэ 
нэхъыщхьэ къызэрыщыдатам 
нэмыщI, тракторист, комбай-
нёр IэщIагъэхэми дыщыхуа-
гъэсат. Абы щыгъуи сыла-
жьэрт. ЕтIуанэ курсым сыщIэ-
су къаублат щIалэгъуалэм 
ящыщу хуейхэр щIыщIэм (це-
линам) гъэмахуэм ягъакIуэу. 
Арати, Жэмтхьэлэ Ипщэм и 
«Сукан-су» колхозым и цIэкIэ 
абы саутIыпщат, ди адэм и 
лъэIукIэ апхуэдэу схузэра-
гъэпэщауэ».

Хьэсэн къыджиIэжахэм тет-
щIыхьмэ, еджапIэ нэхъыщ-
хьэм зэдыщIэсахэр дзэ къулы-
къум пыщIа IэщIагъэми щы-
хурагъэсат. 

«Университетыр къэзуха 
нэужь, дзэм къулыкъу щыс-
щIэну КъуэкIыпIэ Жыжьэм 
сагъакIуэри, Уссурийск къа-
лэм къедза частхэм ящыщ 
зым офицеру илъэситIкIэ 
сыщыIащ. ЯпэщIыкIэ штабым 
и унафэщIым сридэIэпыкъуэ-
гъуу, кIэлъыкIуэу ротэм сриIэ-
тащхьэу, иужьрей илъэс ны-
къуэм полкым ерыскъы Iуэху-
хэмкIэ и IэнатIэм сриуна-
фэщIу. СыкъэкIуэжа иужькIи, 

дзэ Iуэхухэм щыхурагъаджэ-
щыхуагъасэ «дерсхэми» сра-
джэрт. Абыхэм язым къыщы-
затат батальоным и Iэтащхьэ 
къулыкъур зесхьэну хуит 
сызыщI капитан званиер. 
Седжэху, спорт Iуэхухэми 
сыхэтащ, алыдж-урым бэнэ-
кIэмкIэ мастерым и кандидат 
цIэри къысфIащащ».

Хьэсэн армэм къикIыжа 
нэужь, а зэманым мэкъумэш 
техникэм пыщIа и IэнатIэ нэхъ 
ин дыдэу Къэбэрдей-Балъкъэ-
рым щыIам инженеру къащ-
тащ, хьэрычэт Iуэхуми зри-
тащ. И ныбжьэгъумрэ езымрэ 
зы гуэрхэр къызэдагупсысырт. 
Лашынкъей дэс я цIыхугъэм 
и щIым бжьын щыхасащ, 
Нартан къуажэм дэс нэгъуэщI 
я ныбжьэгъум деж щагъэува 
теплицэм тюльпан къыща-
гъэкIыу къаублащ… 

ИрихьэкIа лэжьыгъэхэм 
ящыщу, мыбы си гупсысэр 
нэхъ тезухуарэт, си гуащIэ хэ-
слъхьарэт хужиIэну, дэтхэнэр 
и гум нэхъ къина, жытIэу ды-
щеупщIым, Хьэсэн къыддэ-
гуэшат:

«Сыт хуэдэ IэнатIэ сыпэ-
рытами, си гур хэзыгъа хъуэу, 
си гукъыдэжыр къэ зыIэту си 
нэгу нэхъ къыщIэувэжыр 
жэщым комбайным сытесу, 
гъавэу щIэзгъэщэщыр бун-
керым из хъуарэ машинэр 
къыIухьауэ щыIуишым дежт. 
Абы гухэхъуэу къыпыкIым хуэ-
диз нэгъуэщIым къызимыты-
ну къысщыхъурт абы щы-
гъуэ… КъызыхэкIри къуажэм 
сы къызэрыщыхъуар ара-
гъэнт». 

Дызэрыщыгъуазэщи, 1990 
гъэхэм къэралым зэхъуэ-
кIыныгъэ къызэрымы кIуэхэр 
къыщыхъуащ. Джэрыджэр 
абыхэм зэраIущIари гъэщIэ-
гъуэнщ. 

«Ерыскъы комбинатым 
илъэси 10-кIэ сыщылэжьауэ, 
къэралым ди нэгу къытхущIэ-
мыгъэхьа Iуэхугъуэхэр къы-
щохъу. Совет Союзым хэт 
рес публикэхэр зэхокIыж. Ап-
хуэдизыр щызэхакъутэжми 
дыкъызэтенэн тхузэфIэкIат. 
Москва цIыхугъэ щызиIэти, ар 
щылажьэм запытщIарэ фо-
шыгъур зыIэрыдгъэхьэу, 
къыщIэдгъэкIыр Новгород 
Ищхъэрэм едгъашэу, абыхэм 
ахъшэ хьэзыр къыдату дыкъе-
кIуэкIащ. ЦIыхухэм яшхын 
щамыгъуэтым, ди деж 
щылажьэхэм зыщIэсын фэтэр 
нэгъунэ къахуэтщэхурт. 

Республикэм и «Агропро-
мым» зэрылажьэ Iэмэпсы-

мэхэмкIэ и къудамэм и уна-
фэщIу сыщыщыIам къэрал 
псор къызэхэткIухьын хуей 
 хъурт, Iэмэпсымэ нэхъыфI 
дыдэхэм дылъыхъуэрэ ахэр 
ди щIыналъэм къитшэу. Кон-
серв щащI, псы щрагъахъуэ, 
хьэлвэ щагъэхьэзыр завод-
хэм я нэхъыбэр дэ къыдэпха-
ти, ахэр IэмэпсымэкIэ къы зэ-
зыгъэпэщри дэрат. Ауэрэ 
здекIуэкIым, Одессэ щыIэ 
IэщIагъэлIхэм хъыбар зэбгра-
гъэхащ, «фызыхуей заводхэм 
хуэдэ дэ тхуэщIынущ» жаIэу, 
икIи щапхъэ папщIэу зэха-
гъэува я Iэмэпсымэр Москва 
и ВДНХ-м дагъэуващ. Ар зэ-
хэзыха ди министрым сри-
джащ, икIи «кIуэи мыр зи-
щIысыр зэгъащIэ, уэращ 
апхуэ дэхэм хэзыщIыкIыр» 
къыз жиIащ.  Сожьэри,  
 ВДНХ-м къыщызогъуэт а за-
водым и теплъэр Москва къе-
зыгъэшахэр. ДызэгурыIуа 
иужь, Одессэ сокIуэ. Сызыхуэ-
захэм яжызоIэ заводым и 
зэхэгъэувэкIэр дигу зэрыри-
хьар. А Iуэхум ахэр апхуэдизу 
щыгуфIыкIати, «япэ фы-
къызэрищам папщIэ, уасэ те-
дмылъхьэу мыр фыдот, фхуэ-
гъэлажьэ закъуэмэ» къыз-
жаIати, Iэмэпсымэр, ди ми-
нистрым и унафэкIэ, Кэнжэ 
ирагъэшащ (колхозым и уна-
фэщIыр Унэжокъуэ Борист). 
Хъарзынэу щызэтраухуат, 
лажьэуи ирагъэжьат. Арщхьэ-
кIэ, аркъэ къыдэгъэкIыныр 
къэралым хуит щищIыжым, 
Кэнжэ дэта консерв заводым 
и Iуэхури абы хуагъэкIуащ, 
къа хуэтша Iэмэпсымэхэри 
к ъ ы  щ а м ы г ъ э с э б э п ы ж 
хъуащ» , - игу къигъэкIыжырт 
Джэрыджэм. 

Хьэсэн адыгэ лъэпкъым те-
лажьэ зэгухьэныгъэхэм я лэ-
жьыгъэр зэзыгъэуIу гупми хэ-
тащ. Абдежым къыщаIэта 
Iуэху щхьэпэхэм ящыщщ 2003 
гъэм къыдагъэкIа 131-нэ фе-
деральнэ хабзэм, щIыр къуа-
жэхэм зэрытрагуашэм ехь э-
лIам, ди республикэм зэ ры-
щыбгъэдыхьэм зэрыхэплъэ-
жауэ щытар. 

«131-нэ статьям къигъэув 
щIы Iуэхум ехьэлIар ипэ жы-
пIэ кIэ зищIысыр, абыкIэ жаIэ-
ну зыхуеяр тэмэму яхузэхэ-
гъэкIатэкъым. Ауэрэ, Парла-
ментым щIэс гуэрым къыз-
жиIащ: «КъуршымкIэ щыIэ 
хъупIэхэр, адыгэхэм игъащIэ 
лъандэрэ яIыгъахэри хыхьэу, 
ди гъунэгъу лъэпкъым я къуа-
жэхэм ират!». А Iуэхум ири-
пIей тейхэм едгъэкIуэкIа 

Фи бынхэр фIыуэ флъагъу

ЕтIуанэ унэтIыныгъэр хуэу-
нэтIащ щIыналъэм и ухуэны-
гъэхэр зэгъэпэщыжыным. 
Абы и лъэныкъуэкIэ зыхуей 
хуагъэзэжын хуейуэ къа-
пэщылъщ псэупIэ-коммуна-
льнэ хозяйствэм и IэнатIэу 
1200-рэ, цIыхухэр щыпсэу 
фэтэру 3500-рэ, егъэджэны-
гъэ IуэхущIапIэу 100-м щIи-
гъу, медицинэ центру, спорт, 
щэнхабзэ объектхэу пщIы 
бжыгъэхэр.

Ещанэ Iыхьэр хухэхащ 
цIыхухэм социальнэ дэIэпы-
къуныгъэхэр яхуэщIэным, 
щIыналъэм и экономикэр 
жыджэру зиужьу зэфIэгъэу-
вэжыным. 

Накъыгъэм и 29,
махуэку

1929 гъэм къалъхуащ лите-
ратурэдж, критик цIэрыIуэ, 
филологие щIэныгъэхэмкIэ 
доктор, КъШКъУ-м и про-
фессору, ЩIДАА-м и вице-
президенту, Къэрэшей-Шэр-
джэсым и ТхакIуэхэм я зэ-

гухьэныгъэм и унафэщIу щы-
та Бэчыжь Лейлэ.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
пшэр техьэ-текIыу щыщыты-
нущ. Хуабэр махуэм градус 
23 - 24-рэ, жэщым градус 16 
- 17 щыхъунущ.

Накъыгъэм и 30,
мэрем

1952 гъэм къалъхуащ пшы-
науэ Iэзэ, КъБР-м и цIыхубэ 
артист Сэхъу Хьэсэн.

1970 гъэм къалъхуащ теле-
режиссёр, искусствоведе-
нэмкIэ кандидат, УФ-м и Ар-
тиадэм и лауреат Сэралъп 
Самарэ.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
уэш х къыщешхынущ. Хуабэр 
ма хуэм градус 20 - 22-рэ, жэ-
щым градус 14 – 16 щыхъунущ.

къуэ» архитектурэ теплъэр, «Игъа-
щIэкIэ Уры сейм дригъусэу» скульп-
турэр. Республикэм и тхыдэм къы-
гуэхыпIэ зимыIэ и цIыху цIэрыIуэхэм 
ящыщу зи теплъэ къигъэлъэгъуахэм 
ящыщщ КъБР-м и япэ Президенту 
щыта КIуэкIуэ Валерэ, дирижёр 
цIэрыIуэ Темыркъан Юрэ, худож-
никхэу КIыщ Мухьэдинрэ Шемякин 
Михаилрэ, нэгъуэщIхэри. 

- Ди щIыналъэм и теплъэ дахэмрэ 
щэнхабзэ къулеигъэу дэлъымрэ 
къызэрызгъэлъэгъуэным, музейм 
къе кIуалIэ цIыху къызэрыгуэкIхэми 
тхыдэм пыщIэныгъэ зэрыхуаIэр зэры-
зыхезгъэщIэным сыхущIэкъуащ, - же-
Iэ Бай Галинэ. – Гуапэщ «Музейхэм я 
жэщым» си лэжьыгъэр куэдым зэра-
лъэгъуар, щIэщыгъуэ зэращыхъуар. 

Тка ченкэ Андрей и цIэр зезыхьэ 
СурэтыщI гъуазджэхэмкIэ музейм и 
хьэщIахэр хагъэгъуэзащ Хэку за-
уэшхуэм хэта художник Сындыку Ана-
толэ и лэжьыгъэхэм. Абы екIуэлIахэм 
я нэгу зрагъэужьащ Налшык къалэм 
ГъуазджэхэмкIэ и сабий школ №1-м 
и гъэсэнхэмрэ «Иоканто» уэрэ джы Iа-
кIуэ студием и артист ныбжьы щIэ-
хэмрэ. 

Кулиев Къайсын и цIэр зезыхьэ фэ-
еплъ унэ-музейм щагъэхьэзырат «За-
уэм илыпщIа лIыхъужьхэр» сурэт 
гъэлъэгъуэныгъэр. Абы хагъэхьащ Ку-
лиевымрэ абы и ныбжьэгъухэмрэ 
1941-1945 гъэхэм къриубыдэу зытра-
гъэха сурэтхэр. КъищынэмыщIауэ, 
«Зауэм игъэунэхуа усэхэр» зыфIаща 
литературно-макъамэ пшыхьым къы-

щеджащ Кулиев Къайсын и усэхэм. 
ЛIыхъужьыгъэм и дерсыр траухуат За-
лихановхэ я унагъуэм зауэ зэман 
 лъандэрэ щахъумэ письмохэм 
 къеджэным. НыбжьыщIэхэм я Iэда-
къэщIэкIхэр щызэхуахьэсат «Сабий-
хэм зауэм и лIыхъужьхэм я сурэтхэр 
ящI» гъэлъэгъуэныгъэм. Музейм 
екIуэ лIахэр ирагъэплъащ «Я за мир, 
по тому что сам воевал» филь-
мым,Кулиев Къайсын теухуам.

ЩоджэнцIыкIу Алий и цIэр зезыхьэ 
фэеплъ унэ-музейм игъэхьэзырат 
«1941-1945 гъэхэм екIуэкIа Хэку за-
уэш хуэм къриубыдэу Къэбэрдей -
Балъкъэрым литературэмрэ гъуаз-
джэмкIэ и лэжьакIуэхэм яхузэфIэкIар» 
гъэлъэгъуэныгъэр. Музейм ныбжьы-
щIэхэр щызэпеуащ ЩоджэнцIыкIу 
Алий и усэхэм къеджэнымкIэ. «Що-
джэнцIыкIу Алий и гъащIэмрэ гуа-
щIэмрэ» викторинэми я зэфIэкI ще-
плъыжащ. 

Вовчок Маркэ и цIэр зезыхьэ унэ-
музейм къыщызэрагъэпэщащ «Уры-
сейм унагъуэ иIэкъым я лIыхъужьым 
и фэеплъ щамыхъумэ» дерсыр, Хэку 
зауэшхуэр ди къэралым и ТекIуэны-
гъэкIэ зэриухрэ илъэс 80 зэрырикъуам  
теухуауэ щытар. Апхуэдэу абы 
щекIуэкIащ «Зауэр сабийхэм я нэкIэ» 
гъэлъэгъуэныгъэри. 

Республикэм и къалэхэмрэ къуа-
жэхэмрэ я музейхэми мы жэщым 
тхыдэм, Хэку зауэшхуэмрэ дзэ Iуэху 
хэхамрэ я лIыхъужьхэм ятеухуа зэIу-
щIэхэр, зэпеуэхэр, нэгъуэщI Iуэху  
зэмылIэужьыгъуэхэр щекIуэкIащ, я 
ныбжьми зыпэрыт лэжьыгъэми 
емылъытауэ псоми гъэщIэгъуэн 
ящыхъ уну. 

ТЕКIУЖЬ Заретэ.

хъарзынэу пэлъэщыну къа-
лъытэри, КПСС-м и обкомым 
1976 гъэм ар егъэув Бахъсэн 
районым къыщыдэкI «Комму-
нист» газетым и редактору.

КъыжыIэн хуейщ Зуфар 
дзыхь хуэзыщIахэр мыбдеж-
ми зэримыгъэщIэхъуар. Абы 
«Коммунист» газетыр и те-
плъэкIи, и купщIэкIи, и бзэкIи 
иригъэфIэкIуащ. Къэбгъэлъа-
гъуэмэ, «Коммунист»-р район 
газетхэм я союзпсо еплъыны-
гъэу Москва щекIуэкIам 
 хэтащ икIи абы етIуанэ 
увыпIэр къыщихьри, дыжьын 
медали къыхуагъэфэщауэ 
щытащ. 

1987 гъэм Зуфар «Ленин 
гъуэ гу» газетым къегъэзэж, 
лэжьыгъэм нэхъри хуэIэзэ 
хъуа уэ. Журналист набдзэгуб-
дзаплъэр гъащIэм и лъэны-
къуэ куэдым тетхыхьырт, зы-
гъэпIейтей Iуэхухэр газете-
джэхэм ярихьэлIэрэ езыхэри 
абы къыпэджэжу. Апхуэдэу 
илъэс куэдкIэ лэжьащ Къам-
бийр. Зуфар икIи тхакIуэт. 
Пенсэ кIуэуэ тIысыжа иужь, 
тхэн Iуэхум зретыж. Абы и нэ 
къыхуикIырт къэбэрдей пщы 
цIэрыIуэ ХьэтIохъущокъуэ 
Исмел и гъащIэм теухуауэ 

 пэкIухэм я фIыгъэкIэ, унафэр 
адэ кIи пхызыгъэкIыну хуейхэр 
къызэтрагъэувыIэжауэ щы-
тащ. АрщхьэкIэ, ди жагъуэ зэ-
рыхъунщи, ягуэшыну зыхунэ-
сар зэрыратауэ къэнащ… 
Телъы джэр аращи, езы лIыщ-
хьэхэм иужьым зыкъызэра-
умысыжауэ, 131-нэ статьям 
къигъэувыр пхагъэкIын Iуэхум 
яужь ихьэн ипэ, абыхэм 84-нэ 
статьям къыщыхьар ягу къа-
гъэкIыжын хуеящ. Абы итыр 
мыращ: «къуажэхэм ижькIэрэ 
яIыгъа хъупIэхэр япэщIыкIэ 
къыхэгъэщхьэхукIауэ, къэнам 
унафэ тещIыхьын». 

Хьэсэн «Адыгский олимп» 
зы фIища и тхылъым и гъэ хьэ-
зырыкIэ хъуами и гугъу едгъэ-
щIат. 

«А лъэхъэнэм хуабжьу сэ-
бэп къысхуэхъуащ журналист 
IэщIагъэм хуэIэижьхэу Хьэ-
фIыцIэ Мухьэмэд, Бицу Ана-
толэ, Ацкъан Руслан, си 
 къуэш Арсен сымэ. Тхылъыр 
Истамбыл къыщыдэзгъэкIащ, 
и бжыгъэкIэ мини 5 хъууэ. Ар 
Хэкум къишэжынымкIэ Сэ-
баншы Назми хуабжьу къыз-
дэIэпыкъуат». 

Хьэсэн жылагъуэ Iуэхухэм 
къадэкIуэу псапи илэжьащ. 

«Къуажэм дэт мэжджытыр 
ухуэнымкIэ си къуэш Iэмин 
къыздэIэпыкъуащ. ПщIантIэм 
асфальт тредгъэлъхьащ, псы 
дедгъэшащ, пхъэщхьэмыщ-
хьэ къызыпыкIэ жыгыщIэ 
цIыкIухэр ибгъухэмкIэ щыхед-
гъэсащ...».

Жылагъуэм, и лъэпкъым я 
Iуэхур ящыгъэпсынщIэныр зи 
дуней тетыкIэу щыта Джэ-
рыджэ Хьэсэн и гъащIэр ща-
пхъэу жыпIэфынущ, хузэ-
фIэкIам тетщIыхьмэ.

КЪУМАХУЭ Аслъэн.

щIэпхъаджащIэхэр. Нэхъ гущIэгъуншэ дыдэу 
яцIыху щIэпхъаджащIэхэм я сабиигъуэр зы-
щыбгъэгъуэзэн щIэбдзэмэ, къыкъуэщыжы-
нущ адэ-а нэ гущIэгъуншэхэр, мэжэщIалIэр, 
щыщIэныгъэр, дэкъузэныгъэр е курыт еджа-
пIэм щашэча лейр, дзыр. Сабийхэм я гум 
лъагъуныгъэр, фIыр, дахэр, къабзагъэр илъу 
къалъху, балигъхэм я щытыкIэращ ар зэ-
тезыхур.

- Апхуэдэ гуэр хъунщ къэмыувыIэжыфу 
лэ жьэрейхэр, зыщымысхьыжхэр къезы-
хуэкIри?!

- Пэжщ. Абыи и лъабжьэр сабиигъуэрщ 
къыщежьэр, ауэ щхьэусыгъуэр нэгъуэщIщ. 
Лэжьэрейхэм я сабиигъуэм гулъытэрэ щыт-
хъурэ яхуримыкъуауэ аращ. Абыхэм и чэзум 
зыми къыжраIакъым зэрыхъыджэбзыфIыр, 
зэрыщIалэфIыр, адэ-анэр абыхэмкIэ зэры-
гушхуэр. Яхурикъуакъым лъагъуныгъэ, гуа-
пагъэ, хуабагъэ, щытхъу. Ахэр балигъыпIэ 
иувэхукIэ бэшэчу лъыхъуащ икIи ежьащ а 
псалъэхэм. Ауэ, щамыгъуэтым, лэжьыгъэм 
пэрыувэри, еши-псэхуи ямыщIэу лэжьэн 
щIадзащ, нэгъуэщI цIыхухэм гу къылъатэу 
къыщытхъуным пэплъэу, абыхэм я псалъэ 
гуапэм ежьэу. 

- Апхуэдэ адэ-анэхэр къызгурыIуэну 
яужь сохьэри, сфIэгуэныхь мэхъуж. Ахэри 
апхуэдэу дэкъузауэ япIащ, ялъэгъуари 
ящIэжу аращ. Ауэ щыхъукIэ, зэгуэр зэ-
пычын хуейкъэ лIэщIыгъуэкIэрэ къы зэу-
джэкI Iуэхухэр.

- Узахуэщ. Ар цIыхум къыгурыIуэу, езым 
зихъуэжын хуейщ, армыхъумэ психологие и 
лъэныкъуэкIэ «уIэгъэ» хъуа цIыхухэм я бжы-
гъэм зэи хэщIынукъым. ИкIи газетеджэхэм 
захуэзгъэзэну сыхуейт… Фи бынхэм фаху-
щымысхь псалъэ дахэ, лъагъуныгъэ, гуапа-
гъэ. Я напэм щабэу Iэ дэфлъэ, я щхьэфэм 
гуапэу фытеIэбэ, я ехъулIэныгъэхэмкIэ фы-
гушхуэ, икIи фымыукIытэ фIыуэ зэрыфлъа-
гъур яжефIэну. Фэ зэпIэзэрыту, щыпкъэу, 
ткIийуэ фагъэсар гурыIуэгъуэщ, ауэ быным 
ищIэн хуейщ дунейм къызэрытехьа къудейм 
щхьэкIэ фIыуэ зэралъагъур. Аращ ахэр 
насыпыфIэ зыщIыр. Сабийр щынасыпыфIэм 
деж мэгъагъэ. ЦIыхум игу иримыхьыр, зы-
хуэмейр, игу къеуэр хуиту жиIэфмэ, ар адэ-
анэм зэхахмэ, къагурыIуэмэ, сабийр пхуи-
мыудыну, и гур щызу, зыхуейр ищIэжу, а 
зыхуейм ерыщу хуэкIуэу, лъагапIэщIэхэр зри-
гъэгъуэт зэпыту къэхъунущ. 

- Узыхуеджэжа психологиер бын пIыным-
кIэ сэбэп къыпхуэхъуауэ пхужыIэну, Заре-
тэ? Уэ езым къыпхуэщхьэпа а Iэмалхэр?

- Бынищ сиIэщи, щыри психолог деж 
згъэкIуащ. Хамэм срипсихологми, абыхэм я 
дежкIэ сыанэщ. Лъэпкъым илъэс мин бжы-
гъэкIэ къыддекIуэкIа хабзэмрэ бзэмрэ ди 
унагъуэм илъу дыкъэгъуэгурыкIуати, гъэсэны-
гъэм ипкъ иткIэ сэ къызжамыIэфыр психо-
логым жраIэну Iэмал естащ щыми. ИкIи зэи 
сыт си быным къыпхуиIуэтар, сыт игу къе-
уэр, сыт чэнджэщу ептар жысIэу сащIэупщIэ-
жакъым. ЯхуэсщIэфынур арати, хуабагъэм 
сахущыс хьакъым, я гум щыщIэр хуиту жаIэу 
езгъэсащ, я псэм фIэфI гъуэгуанэм са-
пэрымыуэу тезгъэхьащ. Дауи, чэнджэщымрэ 
упщIэмрэ зыщIыпIи кIуакъым, ауэ хъыджэбз 
нэхъыжьыр илъэс 19 фIэкIа мыхъуу Фран-
джым сыщеджэну, сыщыпсэуну сыхуейщ 
щыжиIам, дыпэрыуакъым. Илъэс 11 хъуауэ 
щопсэу хамэ къэралым. Нейрохирург хъуну 
и хъуэпсапIэу къежьами, илъэсрэ ныкъуэрэ 
хуеджауэ, ар IэщIыб ищIу режиссурэм зы-
щритами, хуэдгъэдэхащ.

- Париж и театрхэм пьесэхэр щигъэуву, 
и цIэр фIыкIэ щраIуэу, зэчиифIэ дыдэу зэ-
хэсхащ. Дызэхуэзэн ипэ зыщызгъэгъуэзащ 
абы.

- Тхьэр арэзы къыпхухъу. Мэлажьэ, 
илэжьыр фIэфIщ, абы насыпыфIэ ещI. 

- НэхъыщIэхэр-щэ?
- Хъыджэбз нэхъыщIэр вокалымкIэ гъэ-

сакIуэщ, макъамэ етх, уэрэдусщ, дикторщ, 
дефектологщ. ЩIалэр Краснодар дэт Мэкъу-
мэш университетым экономикэ шынагъуэн-
шагъэм щыхуоджэ, 4-нэ курсым щIэсщ, ин-
джылызыбзэм хуабжьу дехьэх. 

Епсэлъар ФЫРЭ Анфисэщ. 

«Махуэкум» и къыдэкIыгъуэр 
зыгъэхьэзырар

ШАЛ  Мухьэмэдщ.

Къэралыр игъэсысат…

Школ партэхэр 
къыщIежьар

Ахэр къуэкIыпIэм къыхуэпабгъэрт

Изрэ ныкъуэрэ 
зэрыщIэркъым 

Гукъинэжт 
и джэгукIэр 

Псоми дощIэж пэщIэдзэ классхэм дызыпэрыса 
пасэрей партэ тыншхэр, уеблэмэ абыхэм зыкъомкIэ епха-
уэ щытащ ди сабиигъуэр. Апхуэдэ партэхэм ди зэманым 
сабийхэр хуэмыныкъуэжу къалъытэми, ахэр хуабжьу 
сэбэп хуэхъурт еджакIуэхэм я узыншагъэм. 

1861 гъэм «крепостное право» жыхуаIэр Iуахыжа нэужь, 
школхэм я бжыгъэр зэуэ хэхъуащ. Абы щыгъуэ нэхъыщхьэу 
къалъытэр бжэкIэрэ еджэкIэрэ сабийхэм ирагъэщIэнырт, 
зэрыгурыIуэгъуэщи, мыхьэнэшхуэ иратыртэкъым зыпэрыс 
стIолым. 

Школхэм щеджэхэм я бжыгъэр хэхъуэху, нэгъуджэ зе-
зыхьэхэри нэхъыбэ хъурт. Япэу а Iуэхум тегузэвыхьар, хэкIы-
пIэ къыхуэзыгъуэтар дохутыр Эрисман Фёдорщ. Ар Швей-
царием къыщыхъуат, Цирюх университетым щыхуеджат 
медицинэм. Студенту зэригъэцIыхуат абы щхьэгъусэ хуэ-
хъуа урыс бзылъхугъэ Сусловэ Надеждэ. Ари медицинэм 
 хуеджэрт. Сусловэр щхьэгъусэ ищIри, Эрисман Урысейм 
Iэпхъуащ. Чыристан диныр къищтащ, Фридрих цIэри Фё-
доркIэ зэрихъуэкIащ.

Швейцарием къикIа щIалэр нэм и узы фэхэм еIэзэрт икIи 
хъарзынэу къехъулIэрт. 1870 гъэм Петербург гимназием и 
еджакIуэ 15-м я нэхэм кIэлъыплъри, жиIащ еджакIуэхэр нэ-
хъыжьыху я нэхэм зэрилъагъур зэрынэхъмащIэр. А Iуэху-
гъуэм иригъэгупсысащ цIыхур тыншу щымысу тхылъым 
щеджэкIэ е щытхэкIэ и нэхэм къы зэрытехьэлъэм. Абы теу-
хуауэ  итхащ «ЕджакIуэхэр школхэм набгъэ зэрыщыхъур» 
щIэныгъэ лэжьыгъэри. ХэкIыпIэу къилъытащ школхэм щIа-
гъэувэн стIол тынш къэгупсысыныр. Зэпэлъытауэ щытып-
хъэт а стIолым пэрыс ныбжьыщIэм и бгыр занщIэу зэриIы-
гъынури тхылъымрэ и нэхэмрэ я зэхуаку дэлъыпхъэ жыжьа-
гъри. Эрисман и партэр тетIысхьэпIэрэ стIолу зэпытт. ЦIыхур 
захуэу партэм дэсу, тхылъым итыр тыншу илъагъун хуэдэу 
зэпкърилъхьат. Партэм и сэбэп нэм зэрекIым къищы-
нэмыщIа, еджакIуэхэм я бгыри занщIэу яIыгъыу иригъа-
сэрт. СтIолымрэ тетIысхьэпIэмрэ зэпэгъунэгъути, абы дэ-
сым Iэмал иIэтэкъым зыкъигъэшынуи зигъэкIэрахъуэу щы-
сынуи. Эрисман и партэр ирагъэлъэ гъуащ пащтыхь Алек-
сандр 11-м. Пащтыхьым гу лъитащ партэм удэсу утхэну 
зэ ры тыншыр, ар стIол къызэрыгуэкIым нэхърэ зэрынэхъы-
фIыр. Абы тету, Петербург и гимназиехэм щIагъэуващ Эрис-
ман къигупсыса партэхэр. Ахэр жыгейм къыхащIыкIырт. Зы 
партэм зы еджакIуэт дэсыр. 

Жыгейм къыхэщIыкIа партэхэр языныкъуэ еджапIэхэм я 
дежкIэ лъапIэт. Абы хэкIыпIэ къыхуэзыгъуэтар егъэджакIуэ 
Коротков Пётрщ. СтIолымрэ тетIысхьэпIэмрэ нэхъ кIыхь 
ищIащ, еджакIуитI зэбгъэдэсу дэхуэн папщIэ. Партэм и 
 гъунэхэмкIэ тхъылъылъэм и фIэдзапIэхэр хуищIащ, стIо-
лыщ хьэм шэкъэ тегъэувапIэ, стIол щIагъым – тхылъ 
кIэщIэлъхьапIэ хуищIыжащ. Нэхъыщхьэу Коротков и партэр 
Эрисман ейм къыщхьэщызыгъэкIыр, абы и щхьэр къэпIэт 
зэрыхъурт. Иджы еджакIуэр партэм къыщыдэкIкIэ бгъу зи-
мыщIми хъунут - партащхьэр къытриIэтыкIмэ зэфIэкIат. 
1887 гъэм Коротков партэм и патент къыдихащ, Урал-Сыбыр 
промышленннэ гъэлъэгъуэныгъэми медаль къыщратащ. 
1917 гъэм ирихьэлIэу Петербургрэ Москварэ дэт школхэм я 
нэхъыбэм щIэтт Эрисман е Коротков я партэхэр.

Ди зэманым а партэхэр нэхъыбэу щыплъагъур фильм-
хэрщ. Псалъэм папщIэ, мыпхуэдэхэм: «Друг мой, Колька!», 
«Весна на Заречной улице», «Дикая собака Динго», «Аттес-
тат зрелости». 1980 гъэхэм класс нэхъыжьхэм щеджэхэм я 
партэхэр стIол къызэрыгуэкIкIэ яхъуэжащ. Абы кърикIуар 
Эрисман зыпэщIэтауэ щытарщ: еджакIуэхэр зэрыхуейуэ 
стIо лым пэрыст, я тхыр къагъэшырт, загъэкIэрахъуэрт. Тхы-
лъым щеджэкIэ е щытхэкIэ стIолым зытрагъащIэрти, я нэхэ-
ри ирагъэзэшырт, зэран хуэхъурт. Ауэ ар балигъхэм къа-
фIэIуэхуакъым. 1990 гъэхэм совет зэманым и партэхэр 
иужьрейуэ къэсэбэпыжащ. Къуажэ школхэм и класс нэ-
хъыщIэхэм щеджэхэр абы иджыри зыкъомрэ дэсыжащ. XXI 
лIэщIыгъуэ пщIондэ къэсэбэпащ ахэр, стIолыщIэхэр 
зэзымыгъэпэщыф школхэр иджыри щыIэти.

Ди зэманым хуэкъулейхэм я бынхэр щеджэ гимназие-
хэмрэ лицейхэмрэ щIагъэувэу къаублащ партэ лIэужьы-
гъуэ, Эрисман къигупсысауэ щытар уигу къигъэкIыу. Парта-
щхьэр пластикым къыхэщIыкIащ, нэхъ лъагэ е нэхъ лъа-
хъшэ пщIы мэхъу. ЗэрыжаIэщи, жьы хъууэ ящыгъупщэжа-
хэр щIэщыгъуэу къожьэж.

ГУГЪУЭТ Заремэ. 

Адыгэ киноактёр цIэры-
Iуэ, КъБР-м и цIыхубэ ар-
тист, КъБР-м и Къэрал сау-
гъэ тым и лауреат, Дагъыс-
тэн Республикэм Гамзатов 
Расул и цIэр зезыхьэ и сау-
гъэтыр 2007 гъэм зыхуагъэ-
фэща Молей Барэсбий 
къы зэралъхурэ накъыгъэм 
и 28-м илъэс 95-рэ ири-
къуащ. 

МОЛЕЙ Барэсбий Шэджэм 
ЕтIуанэ къуажэм 1930  гъэм 
къыщалъхуащ. Курыт ед жа пIэ 
нэужьым ар щIэ тIыс хьащ 
Ростов дэт художественнэ 
учи лищэм, 1958 гъэм - театр 
гъуазджэхэмкIэ Лу начарский 
Анатолий и цIэр зезыхьэ къэ-
рал институтым. Иджыри 
щыс тудента зэманым кином 
щыджэгуащ, зэфIэкI къи-
гъэ лъа гъуэу, гукъинэжу.

Совет Союзым, Урысейм я 
кинематографие гъуазджэм 
и зыужьыныгъэм хэлъ хьэ-
ныгъэфI хуищIащ Молей Ба-
рэсбий. Ар гукъинэжу щы-
джэгуащ «Табор уходит в не-
бо», «Бэла: Герой нашего 
времени», «По следам Кара-
баира», «Расстанемся, пока 
хо рошие», «Вершины не 
спят», «Любовь моя, печаль 
моя», «Раненые камни», 
«За гадка кубачинского брас-
лета», «Буйный Терек», 
«Снег в сентябре», «Лавина 
с гор», «Осенние колокола», 
«Всадник с молнией в руке», 
«Тайна рукописного Корана» 
художественнэ фильмхэм. 
Телевиденэмрэ театрымрэ 
щищIа лэжьыгъэхэр хэмыту, 
ар фильм тIощIым щIигъум 
щыджэгуащ. Молей Барэс-

Урысейм илъэс къэс пен-
сэхэр индексацэ щащI. Ауэ 
ар сыт щыгъуи ялъэщIы-
хьэр къым лэжьапщIэхэм 
зэрыхэхъуэмрэ инфля-
цэмрэ. Сыт щхьэкIэ? 2025 
гъэм страховой пенсэхэр 
(лэжьыгъэ стаж ирикъум 
тещIыхьар) проценти 9,5-
кIэ, социальнэхэр (зи лэ-
жьы гъэ стаж иримыкъу-
хэм, ныкъуэдыкъуэхэм, 
 зы хэпсэукIын ямыIэу къэ-
нахэм, нэгъуэщIхэм ялъы-
сыр) зэуэ процент 15-м нэс-
кIэ къаIэтащ. МащIэ хуэдэ-
къым. АтIэ сыт щIылъэ щIэ-
мыхьэр?

АБЫ и щхьэусыгъуэр къэ-
гъуэтыгъуейкъым: псори 
къы  щежьэр езы цIыхухэм          
я хэхъуэхэр зыхуэдизыр щ - 
а хэр цIыкIущ. Къэбгъэ лъа-
гъуэ мэ, лэжьакIуэм и ула-
хуэр сом мин 46-рэ хъууэ 
пен сэм кIуэмэ, МОТ-м (Лэ-
жьы гъэмкIэ дунейпсо зэгу-
хьэныгъэ) къызэригъэувым 
хуэдэу, абы и процент 40-р 
къыхуэ нэжми, Iэрыхьэнур 
мащIэщ. АрщхьэкIэ ди деж 
а бжыгъэр зэи апхуэдизым 
щы нэсакъым, псалъэм и 
хьэ тыркIэ, нэгъабэ зэрыщы-
хъуар про цент 30 къудейщ. 
Нэ гъуэщIу жыпIэмэ, я ула-
хуэу щытам и Iыхьэ щани-
тIыр яфIэкIуэдащ.

Мыбдеж индексацэми 
куэд къыщигъэпкIыркъым, 
абы игъэзащIэр щыдэжы-
ным и къалэнырщ. Иджыпс-
ту и гугъу тщIынкъым езы 
инфляцэм и псынщIагъым-
рэ статистикэм абы теухуауэ 
къитхэмрэ зэрызэщ хьэщы-
кIым, зытетщIыхьыр иужь-
рей хэрщ, нэгъуэщI зэрыди-
мыIэм къыхэкIыу. Ауэ мыб-
дежми щынэрылъагъущ 
абы хэлъ мызахуагъэр: ин-
дексацэр зытращIыхьыр 
блэ  кIа гъэм и кIэухым ин-
фляцэр зэрыхъуарщ. Ап-
хуэдэкIэ абы улъэщIыхьэну-
къым. Улахуэхэри IэнатIэхэм 
щIэх-щIэхыурэ къыщаIэт, 
лэжьакIуэхэр къаймэщIэкI 
зэ рыщыхъуам къыхэкIыу. 
Хэб гъэзыхьмэ, губгъуэм 

ПсэукIэ

пхъэщ хьэмыщхьэхэмрэ ха-
дэхэкI хэмрэ къыщезыхьэ-
лIэжхэм иратхэр нэгъабэ 
хэпщIыкIыу къаIэтащ. Ауэ 
лIыжь-фызыжьхэм яIэры-
хьэ хэм, индексацэхэм  къа- 
 дэкIуэу зэ нэхъ мыхъуми ха-
гъэхъуэным зэкIэ зыри 
тепсэлъыхьыркъым. Мы 
гъэм захуагъэр зэфIагъэувэ-
жа хуэдэщ: лажьэ нэхъы жь-
хэм я пенсэхэр индексацэ 
ящIын щIадзэжащ. Ауэ ар 
зытрагъэувар иджы зыте-
тын хуей лъагапIэркъым, 
атIэ илъэси 9 ипэкIэ, 2016 
гъэм, здэщыIам къыщра-
гъэжьэжащ. Мис ар ягу къо-
уэ а зэманым я Iэщхьэлъа-
щхьэхэр дэхьеяуэ зи къалэн 
зыгъэзэщIа нэхъыжьхэм - 
абыхэм лэжьыгъэр зэи зэпа-
гъэуакъым, апхуэдэу щы-
щыткIи, фIагъэкIуэдар ира-
тыжыну яхуэфащэкъэ?!

АрщхьэкIэ апхуэдэ пса-
лъэмакъ къаIэтыххэркъым. 
Пэжщ, пенсэ тыкIэм къемы-
зэгъ куэд зэрыхэлъыр бел-
джылыщэ хъуащи, щыты-
кIэр зыгуэркIэ зэрырагъэ-
фIэкIуэну Iэмалхэр къалъы-
хъуэ. Иджы къыхалъхьэ 
хъуащ «уэшх блэкIам щIа-
кIуэ къыкIэлъамыщтэу» пен-
сэхэм я индексацэр нэхъы-
бэрэ, зэман нэхъ мащIэ я зэ-
хуакуу, ирагъэкIуэкIыну. 
Пса лъэм и хьэтыркIэ, ма-
зищ къэс зэ. Мис ар нэхъ за-
хуагъэт, гъащIэми нэхъ пэ-
гъунэгъут . Ауэ абыи ахъшэм 
и мызакъуэу, нэгъуэщI гу-
гъуехьи хэлъщ. Мелуан 38-м 
щIигъу пенсионерхэм я пен-
сэхэр щIэх-щIэхыурэ къыуб-
жыжыныр, абыхэм ятеухуа 
тхылъхэр гъэхьэзырыныр 
тын шкъым икIи ди къэрал 
абрагъуэм щызэщIэгъэхьэ-
гъуейщ.

Иджыри къэс дэ зи гугъу 
тщIар жьыкIэфэкIэхэм я 
Iуэху зыIутырщ. АрщхьэкIэ 
инфляцэр нэхъыжьхэм я 
мызакъуэу, яжьэхоуэ зи къа-
ру илъыгъуэхэми. Ди къэра-
лым цIыхухэр псэуныгъэкIэ 
зэрыщызэщхьэщыкIрэ куэд 
щIащ, уеблэмэ жылагъуэ 

ткIиягъэ къишэу. АтIэ мыб-
дежми хьэлъагъыр зыщыте-
щIэр хуэмыщIахэрщ. Иужь 
илъэсхэм къагъэсэбэпу 
щIадзащ «къулейсызхэм па-
пщIэ инфляцэ» псалъэхэр. 
Сыт абыхэм къарыкIыр? 
Псо ри къызэрыгуэкIщ: къэ-
рал статистикэм уасэхэм зэ-
рыхэхъуар къыщигъэлъа-
гъуэкIэ хьэпшыпу, ерыскъы-
хэкIыу, Iуэхутхьэбзэу мин 
куэдым я цIэ къреIуэ. Къу-
лейсызхэр а къомым зыкIи 
хуейкъым: абыхэм я деж 
зыхуейхэр хэплъыхьауэ щы-
мыт ерыскъыхэкIхэмкIэ, 
 хущхъуэхэмкIэ, зэрызагъэ-
къэб зэну, зэрылъэсэну Iэ-
мэп сымэхэмкIэ, ЖКХ-м и 
IуэхутхьэбзэхэмкIэ, гъуэгуп-
щIэхэмкIэ, щыгъын къызэ-
рыгуэкIхэмкIэ щызэфIокI, 
къафIэIуэхукъым дыщэхэкI-
хэм, унэлъащIэ гъэщIэр э-
щIахэм, автомашинэ зы-
къизыххэм, зыщIэмыхъуэп-
сыжыххэ нэгъуэщI хьэпшып 
лъапIэхэм я уасэхэр зы-
хуэдэм икIи ахэр зэрыдэ-
уейм гу лъатэххэркъым. 
Аращи, нэхъ хуэмыщIахэм 
яйхэр щхьэхуэу къабж. АтIэ 
апхуэдэхэм я деж нэгъабэ 
инфляцэр процент 16-м 
щыщIигъуауэ къалъытащ, 
«псоми я зэхуэдэ инфля-
цэр» Урысейм проценти 
 10-м щыщхьэдэмыхами. АтI э 
зи хэхъуэ мащIэхэм я про-
цент 60-70-р ерыскъым 
 те зыгъэ кIуадэхэр зыхэт гу-
гъуехь хэр нэрылъагъукъэ?

Абдежи, дауи, къыщыу-
выIакъым: апхуэдэ къэху-
тэныгъэхэр езыгъэкIуэкI, 
Мак роэкономикэ анализым-
рэ пIалъэ кIэщI прогнозым-
кIэ центрым къитащ къулей-
сызхэм я дежкIэ инфляцэр  
2025 гъэм мэлыжьыхьым и 
1-м процент 17-м нэсауэ. Ауэ 
абы лъандэри зэман дэ кIа-
кIэщ. Иджы зэрыхъуар мы-
гувэу къэтщIэнущ, ар нэхъ 
иныжу зэрыщытынуми шэч 
гуэри хэлъкъым. КIэлъыплъ-
хэри, IэщIагъэлIхэщи, къахь 
бжыгъэр уи фIэщ пщIы 
 хъунущ.

Ауэ пенсионерхэм (лажьэ-
хэми тIысыжахэми) я пен-
сэхэр нэгъабэ кърикIуахэм 
тращIыхьауэ проценти 10 
 хъууэ ягъэува индексацэм 
илъэсыр иухыху тетынущ. 
Аращ Iуэхур зыдэщыIэр. 
Абы щыгъуэми, къулей ды-
дэхэм я мылъкур зэрыба-
гъуэм теухуа хъыбархэр га-
зетхэм къытохуэ. Аращи, 
зэщ хьэщыкIыныгъэр нэхъ 
куууэ мэхъу.

бий и иужьрей лэжьыгъэ 
 хъуащ «Дорога на край жиз-
ни» фильмым Исмэхьил лIы-
жьым и роль щищIар. Ди 
лъэпкъэгъум зэфIэкIышхуэ 
зэриIам и щыхьэтщ 1958 - 
1995 гъэхэм ар «Узбекфильм»  
кинос тудием и актёру зэры-
щытар. 

Кинокритикхэм къызэра-
лъытэмкIэ, Барэсбий игъэ-
зэщIа ролхэр гукъинэж 
 хъуащ икIи купщIэ зиIэхэщ. 
Молейм и лэжьыгъэ гъэщIэ-
гъуэнхэр кинематографием 
и фIыпIэм щыщ зэрыхъуари 
ди дежкIэ гуапэщ, дызэры-
гушхуэнщ. 

Театр гъуазджэмрэ ки-
номрэ илъэс 50-м щIигъукIэ 
хуэлэжьа актёр цIэрыIуэм и 
ныбжьыр илъэс 80 хъууэ 2011 
гъэм дунейм ехыжащ. Мо-
лей Барэсбий цIыхухэм ящы-
гъупщэнукъым, ар щыджэ-
гуа фильмхэм щIэупщIэ 
яIэхукIэ.

ТЕКIУЖЬ Заретэ. 
1985 гъэм и накъыгъэм га-

зетхэм къытрадзащ КПСС-м 
и ЦК-м «ФадэкIэ еры щы-
нымрэ алкоголизмэмрэ 
къы зэнэкIыным теухуауэ 
лэ жьыпхъэхэм я IуэхукIэ» 
къыдигъэкIа унафэр. Иджы 
куэдым хьэкъ ящыхъуащ: 
игъэува мурадым лъэIэ сы-
ным и пIэкIэ абы ди къэра-
лым и лъэр щIиудащ.

СЫТЫТ атIэ СССР-м и уна-
фэщIхэр, щхьэтечу жыпIэмэ, 
партым и ЦК-м и Секретарь 
нэхъыщхьэ Горбачев Михаил, 
а лъэбакъуэм езыхулIар? 
Къы зэрыщIэкIамкIэ, зыми. 
Совет Союзым нэхъуеиншэу 
фадэ щагъэкIуэщIыртэкъым , 
европей мардэхэм яте-
пщIыхьмэ. Ауэ зэхъуэкIыны-
гъэ инхэр иригъэкIуэкIыну, 
жы лагъуэщIэ зэтриухуэну му-
рад зыщIа Горбачёвым зы-
гуэркIэ къыщIидзэн хуейт. 
Фадэм ткIийуэ пэщIэувэныр 
къыхихащ. А зэманым абы и 
лэжьэгъуахэм иужькIэ псори 
а цIыхум тракъуэу езыхэм 
щы уагъэр зыщхьэщахыну 
 хущIэкъуащ, ауэ абыхэм 
ящыщу зыри а лъэбакъуэр 
имы дэу къэувакъым. Арды-
дэми къигъэлъэгъуащ къэ-
рал унафэр зылI закъуэм и 
жыIэм зэрыIэщIэлъыр, абы 
игъэувыр хабзэу зэрыщытыр. 
Езы Горбачёвым апхуэдэ 
 къулыкъур и къэухькIэ зэры-
хуэмыфащэр хэплъхьэжмэ, 
гурыIуэгъуэ мэхъу иужькIэ 
къэхъуа псори къызыхэкIар.

Фадэм и бий бэнэныгъэр 
къэзыгупсысар а цIыхуратэ-
къым, къыщежьари ди 
къэралыртэкъым. Абы и Iэ-
мал куэд ягъэунэхуакIэт, 

Тхыдэм къигъэзэжу жаIэ, дауи, 
зэрыщыта дыдэм хуэмыдэми. Ар 
холъагъуэ иджырей Европэм 
Урысейм къыхуэгъэзауэ иригъэ-
кIуэкI политикэм. Украинэм дзэ 
Iуэху хэхам щыщIидза иужькIэ зэ-
гуэр СССР-м и щIыналъэм къи-
зэрыгуахэм я къуэрылъхухэм гу-
гъапIэ яIэ хъуащ я адэшхуэхэм 
къаймыхъулIар зрагъэхъулIэ фы-
нымкIэ, щхьэтечу жыпIэмэ, Уры-
сейр лъэгуажьэмыщхьэу ягъэ-
тIысыну. Аращ иджырей европей 
политикхэм я IуэхущIафэхэр зы-
хуэгъэзари. Уеблэмэ апхуэ диз кIэ 
я нэхэр къыщхьэрыпхъуащи, ар 
зэрахузэфIэмыкIынур къагуры-
Iуэр къым.

ЩХЬЭ емыгупсысарэ блэкIам? 
Ар апхуэдизу жыжьэкъым ящы-
гъуп щэжын хуэдэу.

Дэ школым дыщрагъэджащ икIи 
иджыри къэс жаIэ 1941 гъэм мэ-
къуауэгъуэм и 22-м нэмыцэхэр 
 СССР-м къытеуауэ. Ар тэмэм дыдэ-
къым: фашист Германиер я пашэу 
Совет Союзым къебгъэ рыкIуауэ 
аращ. Пэжщ, вермахтыр къа ру нэ-
хъыщ хьэу щытащ, ауэ абы иIащ 
дэIэпыкъуэгъу куэд. ХьэкIэкхъуэ-
кIагъэ зыхэлъ зауэм хуащIа хэлъ-
хьэныгъэр зэхуэдэкъым. Ру мыниер 
цIыху мин 600-кIэ къыхэуващ, абы 
цIыху бжыгъэкIэ щIа гъуэу зыкъы-
кIэригъэхуакъым Финляндие цIы-
кIум - мин 560-рэ. Италием - мин 
374-рэ, Венгрием мин 355-рэ «къа-
гъэкIуащ». Франджы ри СССР-м 
хэт Украинэри цIыху мини 100-м 
щIигъукIэ къахыхьащ. Адрейхэм 
зауэлIкIэ хагъэхьэщакъым, ауэ 
псоми экономикэ и лъэны къуэкIэ 
Ещанэ рейхым зыщIагъэкъуащ. 
Псалъэм и хьэтыркIэ, Гитлер и дзэр 
зэрызэуа дэтхэнэ ещанэ танкри, 
зэрыса етIуанэ автомаши нэри Че-
хословакием щащIат. НэгъуэщI 
зэрызауэ техникэм, гъэсы нып хъэ-
хэм, гъавэм я гугъу умы щIыххэ.

Псори хуейт СССР-м и къулеигъэ-
хэр зрапхъуэну, ягуэшыну и щIына-
лъэм Iэмал зэриIэкIэ нэхъ Iыхьэш-
хуэ къыхахыну. Румынием и Iэта-
щхьэ маршал Антонеску щIэхъуэп-
сырт езым и къэралым и 
гъу нап къэхэм Днепр нэс зригъэуб-

«Хаб зэ гъущэр» дэнэ щIына-
лъи къыщезэгъыртэкъым. 
Гор бачёвым, сыт щыгъуи 
гъуа зэу иIа Америкэм и Штат 
Зэгуэтхэр къэтщтэнщи, ар 
ящы щат блэкIа лIэщIыгъуэм 
а къэралым хуабжьу зэран 
хуэ хъуа хэм. Абы къишащ 
США-м мафием зыщиубгъу-
ныр, щIэпхъаджагъэхэм хуа б-
жьу щыхэхъуэныр. ИкIэм-
икIэ жым якъутэжын хуей 
 хъуащ. Ар щапхъэ хьэзырт. 
Ауэ Горбачёвым зи Iэр зи му-
радым лъэ зыгъэIэсыфу зы-
къигъэлъэгъуэн хуейт.

СССР-м аркъэ куэду щра-
фу щытащ зауэ нэужь илъэс-
хэм. Гъэунэхуныгъэ хьэлъэ-
хэм хэтахэм ящыщ куэд фадэ 
гуащIэм тетIысхьат. Абы щы-
гъуэми, адрей хьэпшыпхэмрэ 
ерыскъыхэкIхэмрэ я гъусэу 
абы и уасэр къэралым игъэ-
ма щIэрт. Процент 27-кIэ 
къыщ рагъэхам, уеблэмэ  
цIы  хубз хэр партым и ЦК-м 
хуэт хьэусыхауэ щытащ, «ди лI-
хэр фадафэ фощI» жаIэри. 
Абы къикIам дэ дыщыгъуазэ-
къым, ауэ властхэм куэд 
ялэжьащ цIыхухэр шагъы-
рымрэ сырэмрэ трагъэ-
тIысхьэн папщIэ. Ахэр нэ-
хъыбэу къызыхуаIэтыр нэщ-
хъыфIагъэрт, гукъы дэжы-
фIырт. Жызумым, нэгъуэщI 
пхъэщхьэмыщхьэхэм къы хэ-
щIыкIа шагъыру Совет Со-
юзым зы цIыхум хуэзэу зы 
илъэсым литр 27-рэ щра-
фырт, 1985 гъэм и накъы-
гъэм зи гугъу тщIы унафэр 
къыдэкIа иужь, а бжыгъэр ли-
три 3 (!) хъуащ. Хьэуэ, ефэн 
щагъэтакъым, атIэ фадэ 
 гуащIэхэм хуэкIуауэ аращ. 

Арщ хьэкIэ ахэри егъэлеяуэ 
зэпаубыдат, къыщIагъэкIри 
мащIэ дыдэт, зэман пы-
къузыкIакIэт щащэри, зэры-
зекъуи щыкуэд тыкуэн за-
къуэтIакъуэхэрт щыбгъуэтыр. 
Дэнэт атIэ ахэр къыздрахыр? 
Самогон (языныкъуэхэм «цы-
рибон» жаIэ) щыщIамыгъэж 
къуажэ къэгъуэтыгъуейт. Абы 
къыдэкIуэу къалэхэм къы-
щежьащ «самопал» зыфIа-
ща «коньякхэр», заводым 
щащIа хуэдэу тхылъымпIэхэр 
зытет аркъэ зэмылIэужьы-
гъуэ дыдэхэр. Ахэр иджыри 
щыIэщ икIи къэралым фадэ 
щIынымкIэ йохьэ-йохуэ, 
хьэжь вакъэжьышххэр къулей 
ящIу.

Аращи, къэралым фадэ 
 гуащIэу щрафыр нэхъ мащIэ 
зэи хъуакъым. Ауэ, дауи, 
 хуабжьу екIэкIуащ. Къапэ-
щIэхуэм къызэрыхащIыкIым 
къыхэкIыу фадэ нэпцIхэм 
ягъэсымэджахэр, уеблэмэ  
ягъэлIахэр мащIэкъым. 

«Хабзэ гъущэм» зэфIи-
гъэува щытыкIэр зыхуэдэр 
бжы гъэхэм IупщIу къагъэ-
лъагъуэ. 1980 гъэхэм я пэ-
щIэдзэм къэралым спиртым 
къыхэщIыкIа фадэ гуащIэу 
зы илъэсым декалитр мелуан 
200 щагъэхьэзыру щытамэ, 
1987 гъэм зэрыхъужар дека-
литр мелуани 120-рэщ. Ауэ 
1985-1987 гъэхэм СССР-м 
фошыгъуу процент 18-кIэ е 
тонн мелуан 1,4-кIэ нэхъыбэ 
щащащ. Ар къызэрагъэсэбэ-
па щIыкIэр гурыIуэгъуэщ: ап-
хуэдиз фошыгъум самогон 
декалитр мелуани 140-150-рэ 
къыхащIыкIыфынут. Абы 
 къигъэлъагъуэркъэ фадэ 
гуа щIэу ирафым и бжыгъэм, 
уеблэмэ зэрыхэхъуар. Ауэ 
бюджетым хэщIыныгъэшхуэ 
игъуэтащ. 1989 гъэм и закъуэ 
абы Iэрыхьакъым а зэманым 
щыIа ахъшэмкIэ сом мелуан 
91,8-рэ (къэралым и хэхъуэ 
псори зэрыхъур сом мелуан 
459-рэт). ИкIэм-икIэжым «ха-
бзэ гъущэр» якъутэжын хуей 
хъуащ, экономикэр етIысэхы-
пати.

Ауэ мылъкум и закъуэкъым 
абы хэщIыныгъэу къишар. 
КуэдкIэ нэхъыкIэщ жыла-
гъуэм и гъащIэм къыщы-
хъуар. Совет цIыхухэм влас-
тым хуэмыарэзы, езыхэми 
цIыху хэм пщIэ хуамыщIыж 
хъуащ. Аращ сыт хуэдэ 
щхьэп сыншагъэ политикэми 
узыхуи шэр.

гъуну, Молдавиер, уеблэмэ Укра-
инэр зыIэригъэхьэну. Абы и дзэхэм 
нэмыцэхэм я гъусэу Одесси, Ана-
пи, Новоросийски къащтэри, Кав-
ка зым, уеблэмэ ди Къэ бэр дей-
Балъ къэрым къэсащ. Арщ хьэ кIэ 
куэдрэ щыуэркъакъым: ираху жьэ-
жащ. Мащэ яхуэхъуар Сталинг-
радщ. Абдеж щыхэкIуэдащ е уIэгъэ 
щыхъуащ мин 200-м щIигъу. Румын 
дивизиехэр зэхакъутащ, ахэр зэкIэ-
лъыкIуэу ирахужащ яубыда щIына-
лъэ псоми. Дзэ Плъыжьыр я лъа-
хэм зэрихьэу румынхэм зызэра-
хъуэкIащ, Антонеску традзри, Гит-
лер и бийхэм яхыхьащ.

Франджым и гугъу щытщIкIэ, дэ 
дигу псом япэу къэдгъэкIыжыр абы 
зыщызыубгъуа ЗыпэщIэсэныгъэ 
зэщIэхъееныгъэрщ, дрогуш хуэ ди 
лъэпкъэгъу, а къэралым и лъэпкъ 
лIыхъужь Хьэгъундокъуэ Елмэс-
хъан абы щызэрихьа лIыгъэм. Ауэ 
езыхэм яфIэфIу франджы мини 
120-рэ фашистхэм я  гъусэу зэры-
зэуам иджыри къэсыху тхыдэджхэр 
хэхауэ тепсэлъыхьу щытакъым. 
Ахэр фюрерым къуэуват Наполеон 
Бонапарт и лъэу жьым ирикIуэну. 
Апхуэдэ дыдэуи хъуащ: япэу зауэм 
щыIухьар мис а Бородино губгъуэ 
дыдэрщ. Арщ хьэкIэ асыхьэтуи са-
бэр къыхрагъэхащ, хьэлэч къащI-
ри. АфIэкIаи зэуапIэ IэнатIэ Iухьэ-
жакъым. Иджы Франджым и пре-
зидент Макрон Эммануэль езым 
«Европэм и унафэщIу» зигъэувы-
жащ икIи щIохъуэпс а дзэзешэ 
цIэрыIуэм и щIыхьым хуэдэ зылъи-
гъэсыну, ауэ абы и ухыкIам егуп-
сысыркъым.

ЖытIэнщи, Инджылызым и пре-
мьер-министр Черчилль Уинстони 
США-м и президент Рузвельт Фран-
клини Франджыр Германием и 
лъэныкъуэу зэуахэм хагъэхьэну 
 хуеящ, арщхьэкIэ Сталиным яхуи-
дакъым, мис а ЗыпэщIэсэныгъэм, 
СССР-м и телъхьэу зэуа «Норман-
дия-Неман» франджы авиаэска-
дрильеу иужькIэ авиаполк хъуам 

зэ фIигъэкIахэр къилъытэри. Ста-
линым яхуищIар иджы, дауи, ящы-
гъуащэжащ.

ГугъапIэфIхэр иIащ Италиеми. 
Ауэ абы и зауэлIхэр совет танкхэм 
щызэхапIытIащ Сталинград и гъу-
нэгъу губгъуэхэм. ЩIыIэм емыса 
абыхэм щIымахуэ ткIийр яхуэхьа-
къым. Абы иужькIэ зыкъаужьыжы-
факъым.

 Щхьэхуэу тепсэлъыхьыпхъэщ Ук-
раинэмрэ Прибалтикэмрэ я цIыху-
хэу нэмыцэхэм ядэзэуахэм. Укра-
инэр езыр СССР-м хэтащ зэ фэзэщу 
щымыт республикэу. Абы и зауэлI 
куэд зауэм хэтащ лIыгъэ къы ща-
гъэлъагъуэу, украин мелуанрэ мин 
336-рэ хэкIуэдащ.

Ауэ фашистхэм ягухьахэр ма-
щIэу щытакъым. Езы нэмыцэхэми 
телъыджэ къащыхъурт абыхэм 
жур тхэр, коммунистхэр щызэтрау-
кIэкIэ къагъэлъагъуэ гущIэгъунша-
гъэр. Къуажэхэм зы цIыху къыда-
мыгъэкIыу ягъэсырт, сабийхэр, 

цIыхубз уэндэгъухэр, лIыжь-фы-
зыжьхэр яукIырт. Гимлер  Генрих и 
унафэкIэ 1943 гъэм СС-м хэту къы-
зэрагъэпэща «Галичина» дивизи-
ем езыхэм яфIэфIу хыхьащ цIыху 
мин 82-рэ. Мин 30-м кърагъэ зэжын 
хуей хъуащ IэпкълъэпкъкIэ къызэ-
римыкIам къыхэкIыу - СС-м фэн-
шэхэр хагъэхьэртэкъыми, абы хэм 
нэгъуэщI IэнатIэ къыхуагъуэтащ. 
Къэнахэр зыхэтар зы зэхэуэ за-
къуэщ: ебгъэрыкIуэ Дзэ Плъыжьым 
дивизиер хьэбэсабэу щызэхикъу-
тащ Львов областым.

Къелахэм хьэкIэкхъуэкIагъэхэр 
щы зэрахьащ нэгъуэщI щIыпIэхэм. 
Зауэм и ужькIэ къэрал зэмылIэу-
жьыгъуэхэм зыщагъэпщкIуащ. 
Иджы рей Украинэм и властхэм 
ахэр лIыхъужьу, лъэпкъым и щхьэ-
хуитыныгъэм щIэбэнауэ къалъытэ. 
АрдыдэмкIэ къагъэлъагъуэ езы-
хэри зищIысыр.

Гитлер и жьауэм щIэува къэрал 
зыбжанэр СССР-м зыкIи къыпы-

щIатэкъым, уеблэмэ гъунапкъэкIи. 
Пса лъэм папщIэ. Венгриер. Ауэ 
абы и унафэщI Хорти Миклош 1941 
гъэм мэкъуауэгъуэм и 22-м 
 СССР-м зэрытеуамкIэ Гитлер 
ехъуэ хъуа къудейкъым, атIэ икIи 
дзэшхуи  гъусэ хуищIащ. Абы зэриу-
хам и гугъу тщIынкъым, къыхэд-
гъэщынщ иджы рей Венгриер езым 
и политикэм зэрытетыжыр икIи НА-
ТО-мрэ ЕС-мрэ зэрахьэ хьэгъэща-
гъэхэм хыхьэну зэрыхуэмейр.

НэгъуэщI гъуэгу тетщ Финлянди-
ем и иджырей унафэщIхэр: абыхэм 
блэкIам дерс гуэри къыхахакъым. 
Абы щыгъуэми, финнхэр ящыщщ 
ЕтIуанэ дунейпсо зауэм и зэманым 
нэхъ гущIэгъуншэ дыдэу щытахэм, 
языныкъуэхэм къалъытэ абы и 
лъэныкъуэкIэ бжьыпэр яIыгъауэ. 
Иджы я гугъэщ а псори ящыгъуп-
щэпауэ. Ауэ тхыдэр гунэфкъым.

Сыт щыгъуи нэхъ къэралыш-
хуэхэм я блыгум щIоувэ нэхъ къэ-
рал цIыкIухэр. Гитлер и жьауэм 
щIыхьэри, СССР-м и бий хъуахэщ 
абы зэи гужьгъэжьгъ зыхуимыIа 
къэралхэри: Голландие, Бельгие, 
Дание хуэдэхэр. Абыхэм я къа-
рухэри хэтащ къыдэзэуахэм, ауэ 
ахэр мащIэти, къагъэпкIа щыIэ-
къым. Совет Союзым къызэ ры-
хыхьэрэ куэд мыщIа прибалтхэри - 
Латвиер, Литвар, Эстониер - Ещанэ 
рейхым къуэуващ, ауэ абыхэм я за-
уэлIхэр нэхъыбэу «къызэрыхэжа-
ныкIар» цIыху мамырхэр, щхьэтечу 
жыпIэмэ, журтхэр, зэтеукIэнымрэ 
партизанхэм япэщIэтынымкIэщ.

 КIэщIу жыпIэмэ, Европэм и 
къэралхэр дэтхэнэми зэрыху-
зэфIэкIкIэ Гитлер дэIэпыкъуащ икIи 
я гъусащ. Нэмыцэхэм ирадза 
удыныр абыхэм я дежкIи удынщ. 
Аращ Накъыгъэм и 9-р щIамы-
гъэлъапIэри.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-

редактор), Шир дий Маринэ (уна-
фэщI-редактор), Къаншокъуэ Эл-
лэ (жэуап зыхь секретарь), Къар-
дэн Маритэ, Къумахуэ Аслъэн, Нэ-
щIэпыджэ Замирэ, Чэ рим 
Марианнэ, Щхьэ щэмыщI Изэ.

Къэбэрдей-Балъкъэрым фут-
болымкIэ и гъэмахуэ зэхьэ зэ-
хуэм зэ нэхъ мыхъуми мы гъэм 
къыщыхамыгъэщIа ебланэ джэ-
гугъуэм иужькIэ хэтыжкъым. 
Иужьу ар игъэващ Шэджэм къа-
лэм и «Черкес»-м.

ШЭДЖЭМДЭСХЭР Балъкъ Iу-
фэ кIуат пашэхэм зэрахэтыр щIа-
гъэбыдэжыну я мураду. Арщхьэ-
кIэ «Малка»-м а махуэм джэгукIэ 
лъэщ къигъэлъэгъуащ икIи «Чер-
кес»-м япэ хэщIэныгъэр иритащ.

Джэгугъуэ блэкIам Псынэдахэ 
щыIэу «Родник»-м ефIэкIыфа 
«Тэр чыр» иджы и стадионым 
къыщыпхуэгъэувыIэжыфыхэну-
тэкъым. Налшык икIа «Спартак-
Д»-м ар тыншу текIуащ икIи 
бжьыпэм къыщынэжащ. 

ЗэпэщIэувэныгъэ гуащIэ щы-
Iащ Акъбащ Ищхъэрэмрэ Шэ-
джэм ЕтIуанэмрэ. Абыхэм къра-
гъэблэгъа «Псыгуэнсумрэ» «Нар-
танымрэ» хэгъэрейхэм къапи-
кIуэтакъым икIи очко зырыз 
Iэ щIахащ. 

Зэхьэзэхуэм и пэщIэдзэ дыдэм 
«Шэрджэсым» 0:1-уэ къыхигъэ-
щIауэ щыта Алътуд и «Искра»-р 
абы лъандэрэ зыми къыпикIуэта-
къым икIи и гъуэм зыми топ 
къыдригъэгъэкIакъым. Мис ар-
гуэруи Аргудан икIа «Бедик»-м 
ефIэкIащ. УмыгъэщIэгъуэнкIэ Iэ-
мал иIэкъым алътуддэсхэм лъэ-
щу зэрызахъумэжыфыр. Ирагъэ-
кIуэкIа джэгугъуитхум абыхэм я 
гъуэм топ къызэрыдагъэкIар зэ 
закъуэрэщ икIи иужь зэIущIи-
плIым ар зыми хузэфэкIакъым. Я 
гъуащхьауэхэм нэхъ зыкъызэ-
къуахатэмэ, ехъулIэныгъэфIхэр 
зэ раIэнум шэч хэлътэкъым.

Ди жагъуэ зэрыхъущи, мы-
гъэрей зэхьэзэхуэм иджыри зэи 
щытекIуэфакъым «Логоваз»-мрэ 
«Урыхумрэ». Дауи, аращ иужь 
дыдэ увыпIэм щIыщытхэри. 

Гъуащхьауэхэм я зэпеуэм 
бжьыпэр иджы щызэдаугуэш 
щIа липлIым. Иужь зэIущIэхэм 
 къарикIуахэм япкъ иткIэ БитIэхъу 
Дамиррэ («Спартак-Д») Гъажэ 
Ибрэхьимрэ («Шэрджэс») гъусэ 
къахуэхъуащ зэпеуэм щыпашэхэу 
«Тэрчымрэ» «Родник»-мрэ щы-
джэгухэу Хьэшыр Аланрэ Урыс-
бий Ратмиррэ. Зэхьэзэхуэм зэры-
щIидзэрэ абыхэм топ хырых я 
хьэрхуэрэгъухэм я гъуэм дагъэ-
кIащ.

Иджы щыгъуазэ фыхуэтщIынщ 
Къэбэрдей-Балъкъэрым футбо-
лымкIэ и чемпионатым и зи чэзу 
джэгугъуэм кърикIуа бжыгъэхэм: 
«Акъбащ» (Акъбащ Ищхъэрэ) - 
«Псыгуэнсу» (Псыгуэнсу) - 3:3, 
«Искра» (Алътуд) - «Бедик» (Ар-
гудан) - 2:0, «Малка» (Малкэ) - 
«Черкес» (Шэджэм) - 2:0, «Шэр-
джэс» (Шэджэм ЕтIуанэ) - «Нар-
тан» (Нартан) - 1:1, «Тэрч» (Тэрч) 
- «Спартак-Д» (Налшык) - 2:0.

«Ислъэмей» (Ислъэмей) - «Ло-
говаз» (Бабугент), «Урыху» 
(Урыху) - «Родник» (Псынэдахэ) 
зэ IущIэхэр ягъэIэпхъуащ.

ДызыхуэкIуэ щэбэтымрэ тхьэ-
махуэмрэ къыкIэлъыкIуэ джэгу-
гъуэр зэхэтынущ. А махуэхэм зэIу-
щIэнущ: накъыгъэм и 31-м - «Чер-
кес» - «Бедик», Спартак-Д» - 
«Урыху», «Малка» - «Шэрджэс»; 
мэкъуауэгъуэм и 1-м - «Псыгуэн-
су» - «Искра», «Родник» - «Акъ-
бащ», «Логоваз» - «Тэрч», «Нар-
тан» - «Ислъэмей» командэхэр.

ХЬЭТАУ  Ислъам. 

МЭЛЫЧЫПХЪУ къэзылъхуар 
пщы гъусэт. И унэцIэр Жагъы-

щэт, и цIэр Темболэтт. Жагъыщэ 
Темболэт пщым и гъусэу, пщафIэу, 
и шым бгъэдэту арт. Пщымрэ Тем-
болэтрэ махуэ пщыкIутхукIэ къэ-
тыну зекIуэ ежьащ.

Абы хэту Мэлычыпхъу и анэр 
 шыгъу хуей хъуащ.

- Гуащэм деж кIуэи, шыгъу къе-
Iых, - жеIэри анэм Мэлычыпхъу 
пщым и фызым деж егъакIуэ.

Мэлычыпхъу кIуащ. Гуащэм деж 
щIалэгъуалэ зыкъом щIэст. Мо 
щIэсхэм ящыукIытэурэ гуащэм 
«шыгъу» жримыIэу куэдрэ щытащ 
Мэлычыпхъу. И кIэм гуащэр къе-
упщIащ:

- Щхьэ укъэкIуа, узыхуейр сыт? - 
жиIэри.

- Нанэ пшэрым и уэд, уэдым и да-
гъэ, - жиIэри сыкъигъэкIуащ, - жи-
Iащ Мэлычыпхъу.

- Тхьэм удих, уэ Iейр. Сыт мыбы 
«пшэрым и уэд, уэдым и дагъэ» 
жыхуиIэр. Уэ, тхьэ, лIы уимыIэу 
ущIэлъхуэным, - жиIэри гуащэм 
Мэ лычыпхъу жыхуиIэр къыгу ры-
мыIуэу къешхыдащ.

Мэлычыпхъур къыщIэкIыжри 
къэкIуэжащ.

- СиIэкъым, жиIэри къызита-
къым, - жриIащ и анэм.

Мэлычыпхъу и гум ирелъхьэ: 
«ЛIы симыIэу сыщIэлъхуэну жызыIа 
гуащэм зыгуэр жесIэжынщ», - же-
Iэри.

Нэху егъэщри, Мэлычыпхъу гуа-
щэм деж макIуэ.

- Си адэр сымаджэу къигъэзэж ри 
ныжэбэ къэкIуэжащ. Езыр сыма-
джэ дыдэти къэкIуэфынутэкъыми 
сэ сыкъигъэкIуащ мыр бжес Iэжы-
ну: пщым сэлам къыуихыжащ, 
сэламым нэужькIэ щIэлъи хыу-
мылъхьэ, кIыти хыумылъхьэ, хэудэ-
ни хыумыудэ, и щхьэри тумыпIэ, сэ 
сынэкIуэжыхукIэ фадэ пIащIэ 
схуэщI, - жиIэри къыбжиIэжащ.

Гуащэм ар жриIэри, Мэлычыпхъу 
кIуэри тIысыжащ. Гуащэр гузэващ, 
гупсысащ, апхуэдэу зыри химылъ-
хьэу фадэ пIащIэ зэрищIынур 
имыщIэу. Чейм псы ирикIэри хьэ-
жыгъэ хиудэжауэ щытщ. Ауэрэ ма-
хуэ пщыкIутхур фIэкIри, пщыр къэ-
сыжащ, Темболэтыр и гъусэу. Тем-
болэтыр и унэм кIуэжащ, пщыри и 

унэм къэнэжащ. ИтIанэ гуащэм 
пщым жреIэ:

- А сымыгъуэ, сыт телъыджэ а 
къызэпщIар? - жиIащ.

- Сыт уэсщIар, зиунагъуэрэ? - 
 игъэщIэгъуащ пщым.

- Е хэудэн хэмылъу, е кIытэ хэ-
мылъу, е щIэлъ хэмылъу, е и щхьэ 
темыпIауэ, апхуэдэ фадэ пIащIэ 
ящIрэт, ар щхьэ къэпIуэхуат?! - 
жеIэри Мэлычыпхъу къыжриIауэ 
щытар пщым гуащэм ириIуэтылIэ-
жащ.

- Уа, уэ фызым жыпIэхэр сщIэр-
къым, делэ ухъуа сфIощI, - жиIащ 
пщым.

- Алыхь, сымыщIэ, Жагъыщэ и 
къуэм ипхъу цIыкIур къакIуэри, си 
адэр сымаджэу къэкIуэжати, мы-
ращ пщым жиIари, гуащэм кIуэи 
жеIэ, жиIащ си адэм, - жиIэри зэ-
рыщытыр гуащэм пщым жриIэ-
жащ.

Абдежым пщым лIы игъакIуэри, 
адэри пхъури зэгъусэу къригъэ-
шащ.

- Иджы фыкъыщIезгъэшар аращ, 
- жиIащ пщым, - мы пцIыр бупсу 
 гуащэм деж щхьэ укъэкIуат? - жи-
Iащ пщым, Мэлычыпхъу зыхуигъа-
зэри.

- Гуащэм лIы симыIэу сыщIэлъ-
хуэну къызжиIати, хэмылъIауэ фа-
дэ пIащIэ ищIмэ, сеплъынути арщ, 
- жиIащ Мэлычыпхъу.

- Ар сыт щхьэкIэ къыбжиIа гуа-
щэм? - жиIэри пщыр еупщIащ.

- Нанэ шыгъу тIэкIу щхьэкIэ сы-
къигъэкIуати, цIыху куэд щIэсу сы-
къыщрихьэлIэм, сукIытэри шыгъу 
жызмыIэу, пшэрым и уэд, уэдым и 
дагъэ жесIати, Тхьэм удих уэ Iейр, 
лIы уимыIэу улъхуэным уэ, - къыз-
жиIати аращ, - жиIащ Мэлычыпхъу.

- Пшэрым и уэд, уэдым и дагъэр 
къэзымыщIар сэ гуащэ схуэмы-
хъун, - жери пщым и фызыр ири-
гъэкIыжащ.

- Уэ укъуаншэкъым, къуаншэр 
 гуащэращ, афэрым, - жиIэри пщым 
Мэлычыпхъу къиутIыпщыжащ.

Пщым Темболэт и пхъур къишащ. 
Ауэрэ Мэлычыпхъу гуащэ хъури 
зэдэпсэууэрэ, бейгуэлитI и гъусэу 
пщыр махуэ бжыгъэкIэ къэтыну 
ежьащ. Махуэ бжыгъэ кIуам апхуэ-
диз щIимыгъужу хъуакъым - ма-
зэкIэ къэтын хуей хъуащ. Пщым 

бейгуэлитIыр къиутIыпщыжащ:
- Гуащэм мазэкIэ сыкъызэрытын 

хуейр схужефIэж, сэлам схуефхыж, 
- жиIэри.

Гуащэм саугъэту зэщымыщу бос-
теяпхъитI къыхуригъэхьри, бейгуэ-
литIыр къэкIуэжащ. Къыще жьэ-
жым пщым къажриIащ:

- Нобэ фынэси пщэдей фыкъэ-
сыж, - жиIэри.

БостеяпхъитIыр гуащэм къы-
хуахь ри къэкIуэжащ. Нэсыжри, 
пщым я пщэм къыдилъхьар гуа-
щэм жраIэжащ, етIуанэ махуэм 
 къежьэжын хуейти, бейгуэлитIым 
гуащэм пщым схужефIэж жиIэри 
мыр къажриIащ:

- Вагъуэм из, мазэм итI, тхьэры-
къуэ пщэхуитIым я псэ, къуанщIэ 
фIыцIитIым ягу хыумыгъэщIын.

БейгуэлитIым абы къикIыр къа-
гурымыIуэу, ягъэщIагъуэу, зыща-
мыгъэгъупщэжын щхьэкIэ жаIэурэ 
къэкIуэжащ. Къэсыжри, бейгуэли-
тIыр пщым елъэIуащ:

- Тхьэм щхьэкIэ зыгуэркIэ дыно-
лъэIунущи къыджеIэ, - жаIэри.

- ФыкъызэлъэIу, фызогъэгугъэ, - 
жиIащ пщым.

- ДынолъэIумэ мыращ: «Вагъуэм 
из, мазэм итI, тхьэрыкъуэ пщэхуи-
тIым я псэ, къуанщIэ фIыцIитIым 
ягу хыумыгъэщIын» жиIэу гуащэм 
къыпхуигъэхьа псалъэхэм къа-
рыкIыр къыджыIэ.

- БостеяпхъитI фэзгъэхьам, - жи-
Iащ, пщым, - зым зы IэфракIэ къы-
пыфчат?

- Къыпытчат, - жаIащ бейгуэли-
тIым.

- Адрейм IэфракIитI къыпыфчат?
- Къыпытчат, - жаIащ бейгуэли-

тIым.
- АтIэ, зым зы IэфракIэ, адрейм 

IэфракIитI пачащи, «тхьэрыкъуэ 
пщэхуитIым я псэ» жыхуиIэр гуа-
щэмрэ сэрэщ, «къуанщIэ фIыцIитI» 
жыхуиIэр фэ тIуращи, бейгуэли-
тIым я гугъу умыщI жеIэри аращ 
гуа щэм къигъэхьа псалъэм къа-
рыкIыр, - жиIащ пщым.

БейгуэлитIым ягъэщIэгъуащ икIи 
абы иужькIэ анэмэт къыхуащIам 
зэи еIусэжакъым. Мазэ пIалъэр 
дэкIри, пщыр къэкIуэжащ. Пщыр 
къэкIуэжа нэужькIэ, тIэкIу дэкIри, 
абы хьэщIэ къыхуэкIуащ. ХьэщIэр 
хьэщIэщым щIэст, хьэщIэнышри 
укIат. ХьэщIэщыр унэм пэжыжьэт. 
Мэлычыпхъу хьэщIэм хуэфащэ лы 
хьэщIэ Iыхьэр, лэпсым хэлъу, лэпс 
тепхъэри тепхъэжауэ шыуаным 
илъу хьэщIэщым игъэхьащ, адэкIэ 
пщым къыхихыжу дахэ-дахэу Iэнэм 
трилъхьэну. Пщым лыр къыхихыурэ 
хьэщIэ Iыхьэ гуэр къэт хъуащ.

Пщым гуащэм деж игъэкIуащ, 
Iуэхур зэрыщытыр мыращи, щхьэ 
мыр къэт хъуа, жиIэри. Гуащэм:

- Пшэр лъэныкъуэ ирагъэзри, ва-
гъуэр зырыз ящIащ, жыIи схужеIэж 
пщым, - жиIащ.

Гуп зэхэсыр еупщIащ:
- Мыбы къикIыр Тхьэм щхьэкIэ 

къыджыIэ, - жаIэри.
- Абы къикIыр мыращ: лэпстеп-

хъэр лъэныкъуэ ирагъэзри, лы Iы-
хьэр хахащ, жиIэри аращ абы къри-
гъэкIар, - жиIащ пщым.

Зэхихар игъэщIагъуэу пщым и 
хьэщIэр ежьэжащ.

СИ щIалэгъуэрэ си фыз къэшэгъуэ дахэу ныбжьэгъу гуп си 
гъусэу хьэжэбажащэ дыкIуат. ДыщакIуэу мэзым дыз-

дыщIэтым, сыкIэрахъуэри, си гъусэхэр сфIэкIуэдащ. Ахэр 
 къэслъыхъуэжу къыздэскIухьым, сыплъэри зы бажэ ахъырзэ-
ман и гъуэм къипщарэ памэу къикIухьу къэслъэгъуащ. Си 
фочыр къэзгъапкIэри, тезгъэпса щхьэкIэ, уакъым. «Мы игъа-
щIэм убзэщхъу зи мыхабзэр щхьэ убзэщхъуауэ пIэрэ?» - жыс-
Iэри аргуэру къыщызгъапкIэм, си пыIэр зыгуэрым сщхьэри-
хащ. Сыдэплъеймэ - и анэ къызэрилъхуам хуэдэу пцIанабзэу, 
зы хъыджэбз жыгым къытесщи:

- Уемыуэ, - жеIэ абы. - Ар си дэлъхущ. Хъыджэбзыр узримы-
гъэплъу дахэт: къанжэм и хужьыр и хужьрэ къанжэм и фIыцIэр 
и фIыцIэу.

- Iэу! - згъэщIэгъуащ. - Мыр сыт: уцIыху цIыкIу хьэмэрэ тхьэ-
Iухудым уащыщ?

- ЦIыху цIыкIум я нэфI къыпщыхуэ! - жи. - ТхьэIухудым са-
щыщщ.

А зэ Iуплъэгъуэм хьэщыкъ сыхуэхъуащ: уи щIалэгъуэрэ уи 
делэгъуэмэ, гугъукъэ! Си къэпталыр щысхри худэздзеящ:

- Уи укIытапIэр щIэхъумэ! - жысIэри.
Къэпталыр зыщитIэгъауэ и лъакъуитIыр щIеупскIэри, хъы-

джэбз цIыкIу нэхъей, тесщ жыг къудамэм. АпхуэдизкIэ ситхьэ-
къуат и дахагъми, жысIэри сщIэри сымыщIэжу селъэIуащ:

- КъыздэкIуэ! - жысIэри.
Жыг къудамэм зыкъригъэщэтэхри къэуващ, си къэпталым и 

IэгъуапитIыр къыпылэлу щыгъыу:
- Уащхъуэ Мыващхъуэ КIанэ, уэ лIы ухъумэ, сэ сыфызщ! - 

жиIэри. - Сэ сыныпхуейти, укъэзгъуэтащ, уэ укъысхуеймэ, мы 
мэ зыжьым псынщIэIуэу сыщIэх: сэ Мэзытхьэм срипхъущ, 
 нетIрей бажэ уфIэщIар си дэлъхущ - хъыбар иригъэщIэжмэ, 
тIури дыкъелынкъым си адэм!

СепIэщIэкIыу си шыплIэм къыдэзгъэтIысхьэри, макIуэ щIы-
кIэ, мэзым сыкъыщIэкIыжауэ сыкъокIуэж. Лъэхъулъэущу ды-
къыздэкIуэжым, жыгхэр иригъэщIу жьышхуэ къыкъуоу, щIыр 
игъэзджызджу зыгуэр къыскIэлъожэ. СыкъызэплъэкIмэ - и 
пкъыр кхъуэпIащэрэ и щхьэр цIыхущхьэу, и пащIитIыр ма-
фIэбзиилърэ гъуэгу напщIитIыр илыгъуэу зы шынагъуэжь 
 къожэ. СызэIэбэкIыу фочыр дохъутейм къыщисхым, си шыплIэ 
дэсым идакъым:

- А къажэр си адэр арщ! - жиIэри.
Си шыр зэрылъэкIкIэ къоIэ, къеIэ щхьэкIэ, мор гъунэгъу 

 къохъу. Щымыхъужыххэм, тхьэIухудым и зы щхьэц налъэ 
 къыхичщ, зэридзэри къызэридзэкIащ. А дакъикъэм Мэзы -
тхьэм дэрэ ди зэхуакум банэ бжыхьышхуэ къихутащ. Ауэрэ ды-
къеуэм-дыкъакIуэурэ, зыкъомыфI къэткIуауэ, Мэзытхьэм банэ 
бжыхьыр къызэпхитхъри къыткIэщIыхьэу хуежьащ. Сишри 
ешащи, мэпырхъ. ТхьэIухудым аргуэру зы щхьэц налъэ тIэу зэ-
ридзэри къыщызэридзэкIым, гъущI бжыхьышхуэ хъуащ. Мэзыт-
хьэм ар къызэпитхъыху си шым зедгъэгъэпсэхури дыкъежьэ-
жащ. Зы теуэгъуэфI къэткIуауэ сызэплъэкIмэ - гъущI бжыхьыр 
къызэпхитхъауэ Мэзытхьэр къожэ. Ари къожэ, дэри дожэ. Уии-
итI, ди шыкIэм къопхъуэ иджы щыжысIэ дыдэм, тхьэIухудым зы 
щхьэц налъэ къыхичщ, щэней зэридзэри, дыгъэм хуишийщ 
аби, щIигъанэри къызэридзэкIащ. КъызэридзэкIар мафIэ 
бжыхь хъуащ. Мэзытхьэр, абы къыщемызэгъым, къэджащ:

- Ей, Щоджэным и къуэкIэ щIалэ делэ, мазэ уделэмэ, ущIе-
гъуэжынщ! - жиIэри.

Абы къригъэкIар сэ сыткIэ сщIэнт? ТхьэIухудыр къэсхьри сы-
къэкIуэжащ. «ЕI, дэ тхэкIуэсыкIри фызыхьэ кIуащ!» - жаIэри си 
ныбжьэгъухэм загъазэри дэкIыжащ. Ефэндым: «Бзаджэна-
джэщ къэпхьар!» - жиIэри нэчыхь схуитхын идакъым. Къуажэм 
хьэрэм сыкъащIащ.

- Къызофыгъуэри аращ: уэлэхьэ, зызыгъэпщхэми тхьэIухуд 
къэзыхьыфа къахэмыкIа! - жысIэри сыщIыхьэжащ.

Ауэрэ махуэ докI, махуитIи докI. Псэун, шхэн хуейтэкъэ - тхьэ-
Iухудым зыри схуищIэркъым, махуэ псом бзухэм ядофийри жы-
гыщхьэм пысщ, жэщ зэрыхъуу къохыжри къогъуэлъыж. Сэри 
си щхьэм сыхуопщэфIэж-сыхуолъэсэж. Къуажэми сыкъадэ-
жыркъым, лъэпкъри къысхуеижкъым. Апхуэдэу куэдрэ пхуэ-
хьынт? Мазэ дэкIатэкъым сыIэбэмэ сылъэмыIэсыжу сыщыщIе-
гъуэжам. Езым зыгуэр жесIэнуи сошынэ, сщIэнури сщIэркъым. 
Махуэ псом пцIанабзэу жыгыщхьэм пысти, жылэм ди напэр 
трех, жиIэри, ди гъунэгъур фоч къытриубыдэри къеуа щхьэкIэ, 
хьэ къебэнауи къыфIэIуэхуакъым, «уэхьэхьэхь» жиIэу дыхьэш-
ха мыхъумэ.

...Зы махуэ гуэрым сыхьэжауэ щхьэлым сыкъикIыжри сы-
къыщIыхьэжмэ, ди гъунэгъум я пхъумрэ си тхьэIухудымрэ 
щхьэцыкIэкIэ къызэрохьэкIри унэм щIэтщ.

- Мыр сыт мы къэхъуар? - щыжысIэм, тIури зэрыутIыпщыжри:
- Мы цIыхубз делэм сигъэпсэуркъым, - жи тхьэIухудым, - 

кIуэж укъыздикIам жеIэри. Унафэ щIы!
- Унафэращ, - жеIэ ди гъунэгъум я пхъум, - уэ утхьэIухудмэ, уи 

унэр мэзыращи, кIуэж, сэ сыцIыхубзщи, мы унэм сыкъы-
щIэнэнщ.

- Хьэуэ, - идэркъым тхьэIухудми, - сэ сынэхъ дахэщи, мы унэр 
сысейщ, уэ уи унэ кIуэж!

- Хъункъым! - жеIэ ди гъунэгъу хъыджэбзым. - Ауэ щыхъуакIэ, 
къытхрыредэ: и нэр напэIэлъэщIкIэ щытпхэнщи, дыкъимылъа-
гъуу и Iупэм ба зырыз хуэтщIынщ. Езым игу ирихьыр къыхи-
хынщ.

- АтIэ уэ пхуэмыгъуэн, сэ схуэмэхуэн! - жиIэри тхьэIухудыр 
арэзы мэхъу.

Си нэр напэIэлъэщIкIэ япхэри, унэкум срагъэуващ. Япэу 
къысхуащIа бар мыл кIанэм хуэдэт, етIуанэу къысхуащIа бар 
фо махъсымэм хуэдэти, ар къыхэсхащ. Си нэр къитIэтэжмэ - ди 
гъунэгъум я пхъурат къыхэсхар. ТхьэIухудыр, сабийм хуэдэу 
къэгъщ, къыхэсха хъыджэбзым и зы щхьэц налъэ хичри, ма-
кIуэ-мэлъей! - лъэтэжащ. Ди гъунэгъум я пхъур къэсша щхьэкIэ, 
лъхугъэ имыIэжу къыщIэкIащ - тхьэIухудым хича щхьэц налъэм 
дэкIуэдащ быну и Iэпкълъэпкъым илъар. Хъыбару яIуатэм пэж 
гуэр хэлъщи, пщIэнум егупсыс, армырмэ мо ХьэтIохъущыкъуей 
къыщыхъуаращ уи щхьэ кърикIуэнур.

Мэзытхьэ и пхъур

КIуащ Тамарэ и дамыгъэ

НАРТ Сосрыкъуэ лIыгъэ иIэу, зи 
цIэ къраIуэ закъуэтIакъуэм 

ящыщу нарт Хэкум ист. Еуэри, 
жаIэ, зы щIасэ иIэти, абы и деж 
кIуащ жэщым. КIуэри, куэбжэм 
 Iуувэри, куэбжэм и пхъэрыгъажэм 
хьэлэ папщIэу IуукIауэ я гъунэгъу 
лIыжь илъэгъуащ. Епсыхщ, Iуих-
ри, пщIантIэм дыхьащ.

Ишри бжыхьым фIидзэри, унэм 
щIыхьащ. А унэ зыщIыхьар я пщэ-
фIапIэр арт. Абы я унэIутыр жейуэ 
щIэлът, и Iэ лъэныкъуэр мафIэм 
пэрылъу, езыри жейуэ. Абы щIэкI-
ри, унэшхуэм щIыхьащ. А унэш -
хуэ здэщIыхьам и щIасэм и анэм-
рэ и адэмрэ щIэльт. Зы блэ бгы-
къум и кIэр къешэкIауэ, и щхьэр и 
щIасэм и адэм и Iупэм Iулъу, и 
бзэгум щIэфырт. Зыкъригъэ зэкI-
ри, фызым бзаджэр ишхыу бгъэ-
дэту илъэгъуащ. Абы блэкIри, и 
щIасэр зыщIэлъ унэм щIыхьащ. И 
щIасэр къэтэджщ, абы Iэщэр Iих-
ри, пылъапIэм фIидзащ. Дахэу 
итIэщIри гъуэлъыжащ.

Нарт Сосрыкъуэ зыбгъэдэ-
гъуэлъхьа и щIасэм и щIэлъэны-
къуэр мафIэм хуэдэу пщтырт къи-
су, и щIэлъэныкъуэр мылым хуэ-
дэу щIыIэт. ИтIанэ еупщIащ и щIа-
сэм:

- Фи куэбжэм лIыжьым хьэлэ 
 IуиукIащ, фи унэIутым и Iэр ма-
фIэм хэлъу мэжей, уи адэм и бзэ-
гум блэр щIоф, уи анэм бзаджэр 

Сосрыкъуэ  зэрыщIатIар
бгъэдэту ешх, уи щIэлъэныкъуэр 
щIыIэщ; уи щIэлъэныкъуэр ма-
фIэм хуэдэу пщтырщ. Мы хьэ-
лэмэт куэдыр зищIысыр сыт? - 
жиIэри.

- Ар зищIысыр арщ: а лIыжьыр 
гъунэгъумкIэ бзаджэщ, унэIутым 
и Iэбжьанэр бзаджэщ, си адэм и 
бзэгум щIэфу плъэгъуа блэр, и 
къамэ-бгырыпхыр пылъапIэм 
фIи дзэрти, аращ, - жиIащ. - А си 
анэм ишхыу плъэгъуа бзаджэр 
хьэрэм имыIэу, хьэлэл имыIэу 
къыпэщIэхуэр ишхырти арщ. Си 
щIэлъэныкъуэр зыр щIэщIыIэр, 
зыр щIэпщтырыр уэ уи ажалыр 
къэсати аращ. Нарту дунейм те-
тыр уэ уи бийщ. Зы фыз удыжь 
цIыкIу къагъуэтри, уэ узэраукIын 
щхъухьпсыхь абы зэригъэпэщащ. 
Иджы уэ ущыкIуэжкIэ, хьэпшып 
къэбгъуэтынущ гъуэгум. А хьэп-
шып къэбгъуэтар къыумыщтэ. Ар 
къапщтэмэ, уэ уи ажалыр абы 
къы хэкIынщ.

Пщэдджыжьым нэху щыри, 
нарт Сосрыкъуэ и шы Тхъуэжьейм 
уанэр къытрилъхьэри къежьэ-
жащ. Гъуэгум къыздэкIуэм, лъа-
хъэ плъыжь телъу къигъуэтащ - 

къищтакъым, и щIасэм къыж ри-
Iар игу къэкIыжри. Абы къы фIэкI-
ри, аркъэн фIыцIэфI, шыхьауэ 
гъуэгум телъу, ирихьэлIащ.

- ХьэпшыпыфIщ мыр, къэс-
щтэнщ, - жиIэри, мурад ищIащ.

АрщхьэкIэ и щIасэм къыжриIар 
игу къэкIыжри, къимыщтэу къи-
гъэнащ. Абы къыфIэкIри, зы ды-
щэ таж гъуэгум телъу къыIущIащ.

- Мыр хьэпшыпыфIщ. Къэзгъэ-
нэнкъым къэзмыщтэу, - жиIэри, 
къищтэри и щхьэм щхьэритIэ-
гъащ. Ар и щхьэм щыщхьэритIэ-
гъам, и гум къэкIащ:

- Мы шы Тхъуэжьеймрэ сэрэ ди 
лIыгъэр зэхуэтIуэтэнщ.

- Уэрэ сэрэ, Тхъуэжьей, илъэс 
Iэджэ мэхъури дызэгъусэщ. Ди 
лIыгъэр нобэ уэрэ сэрэ зы хуэ-
тIуэтэн хуейщ, - жиIащ.

- Ухуейкъым, жызумыгъэIэ.
- Хьэуэ, хъунукъым ди лIыгъэр 

нобэ зэхуэдмыIуатэу.
- АтIэ бжесIэмэ, сэ жэрыгъэкIэ 

къысщIэхьэн дунейм псэущхьэ 
теткъым, ауэ си лъэгур - лъэгу 
щабэщ. Мывэ сыхыхьам, пхуэс-
кIужын щыIэкъым. Си къарур аб-
деж сухынщ. Си фэр тепхрэ, хьэ-

уазэкIэ пкъумэ, мазищкIэ си фэм 
укъуэту шэ къыптехуэнкъым, - 
жиIащ Тхъуэжьейм.

- Сэ си лIыгъэр аращи, - нарт 
Сосрыкъуэ жиIащ абдежым, - шэ 
къыспхыкIыркъым, джатэми пи-
упщIыркъым си лыр. Си куэпкъ 
къупщхьитIым деж лы хэлъщи, 
абы къытемыхуэм сэ сызэраукIын 
щыIэкъым.

Нарт Сосрыкъуэ абдежым и 
щхьэм дэIэбейри, и тажыр игъуэ-
тыжакъым. Абы щыгъуэм и щIа-
сэм къыжриIа псалъэр игу къэ-
кIыжри щIегъуэжащ. А тажыр 
ины жьым къагъуэта щхъухьп сыхь-
ти, кIуэжри яжриIэжащ:

- И куэпкъыщхьэм лы хэлъщи, 
хуэмызэу букIынукъым. Жаншэр-
хъымкIэ фыщеуэкIэ, «Уи куэп къы-
щхьэмкIэ къеуэ!» жыфIэнщи, 
езыр тэмакъкIэщIщ, губжьынщи, 
къеуэнщи, и куэр пиупщIынщ. А 
шы Тхъуэжьейм и лъэгур щабэ-
щи, мывэм зэрыхыхьэу, увыIэнщ.

ИтIанэ иныжьхэр зэхуэсхэри, 
абы зыхузэрагъэпэщащ. Ар зэ-
рызекIуэ гъуэгум гъущI зэпыуп-
щIа яшэри тракIутащ, езым имы-
лъагъуну, хэлъадэм и шым и лъэ-

гухэр къагъэузыну. Жан шэр хъ-
хэри дашри увыпIэ хуащIащ. Нарт 
Сосрыкъуэ мызагъэти, имыщIэжу 
ар къызэрагъэхьэзырар, а щы-
зекIуэ и хабзэ гъуэгумкIэ ежьащ. 
ЗдэкIуэм, гъуэгум, жаншэрхъыр 
зыIыгъ иныжьхэр къэгуоуащ:

- Уэ СосрыкъуапцIэ, лIы фIыцIэ 
гъущIынэ, емынэр зи Iэжьэгъу, зи 
Iыхьэм хущIемыгъуэж, нокIуэ 
жаншэрхъыр! - жаIэри, жаншэр-
хъыр къаутIыпщащ. КъэувыIэри, 
къигъэсри, лъапэкIэ еуэри, ири-
хужьащ. Къыхагъэзыхьри, кIуа -
пIэ кърамыт щыхъум щыгъуэ,

- НакIуэ, Тхъуэжьей, - жиIэри, 
еуэри, ежьэри, имыщIэххэу гъуэ-
гум къытракIута гъущI зэпыуп-
щIам хэлъэдащ.

Абдеж Тхъуэжьейр увыIащ. 
Мод рейхэр къыхуэхьэзырыххэу 
щыт ти, жаншэрхъыр къраутIыпщу 
хуежьащ. КъраутIыпщыху къэс, 
еуэрэ ирихужьэу, Сосрыкъуэ губ-
жьыхункIэ, абыкIэ къезэуащ. Зэ-
ры губжьам гу щылъатэм щы гъуэ:

- УлIмэ, уи куэпкъыщхьэмкIэ 
 къеуэ! - жаIащ.

Жаншэрхъыр къаутIыпщри, и 
куэпкъымкIэ еуэри, и куэпкъитIыр 
пиупщIащ.

- Дэ дунейм дыщызымыгъэпсэу 
мы шымрэ мы лIымрэ псэууэ 
щIэтIтIэнщ, - жаIэри, иныжьхэм 
мащэ ятIри, шыри, лIыри псэууэ 
щIатIащ.

Къэбэрдей-Балъкъэр къэрал университетым и Ветеранхэм я со-
ветым щратащ «1941 - 1945 гъэхэм екIуэкIа Хэку зауэшхуэр зэри-
ухрэ илъэс 80 ирокъу» юбилей медалыр. 

ДАМЫГЪЭР хуагъэфэщащ Хэку зауэшхуэм и ветеран, а илъэсхэм 
лэжьа икIи щIэныгъэхэмкIэ кандидат япэу хъуа адыгэ бзылъхугъэ 
 КIуащ Тамарэ Хьэзрэт и пхъум. Ар 1927 гъэм накъыгъэм и 20-м Аргу-
дан къуажэм къыщалъ хуащ. Нэмыцэ зэрыпхъуакIуэхэр ди республи-
кэм къыщизэрыгуа илъэсхэм илъэс 15 хъуа къудейт. 1945 гъэм абы 
 къиухащ Къэбэрдей-Балъкъэр пединститутым литературэмкIэ и фа-
культетыр. ИужькIэ Москва дэт ЩIэныгъэхэмкIэ Урысей академием 
бзэщIэныгъэхэмкIэ и институтым и аспирантурэм щIэтIысхьащ. Та-
марэ Налшык къигъэзэжа нэужь, и лэжьыгъэм щыпищащ щIэны гъэ-
къэхутакIуэ институтым. 1963 гъэм ар хахащ КъБАССР-м и Совет Нэ-
хъыщхьэм и депутату, Президиумым и унафэщIым и къуэдзэ къу-
лыкъури щигъэзэщIащ. 

1978 гъэм къыщыщIэдзауэ 2015 гъэ пщIондэ КIуащ Тамарэ 
 КъБКъУ-м адыгэбзэмрэ адыгэ литературэмкIэ и кафедрэм щы-
лэжьащ, егъэджакIуэ нэхъыжьу, доценту. Къэбэрдей-шэрджэсыбзэм 
и иджырей пэжырытхэр (орфографиер) къэзыщта къэпщытакIуэ 
гупым и унафэщIу щытащ.

КIуащым и зэфIэкIым къэрал дамыгъэ куэд къыпэкIуащ. Абыхэм 
яхэтщ Хэку зауэшхуэм и илъэсхэм и гуащIэм къыхуагъэфэща медал-
хэри, Лэжьыгъэм и ветеран цIэри. И ныбжьымрэ узыншагъэм къы-
зэримытIасэмрэ къыхэкIыу, Тамарэ мы зэIущIэм къэкIуэфакъым, ауэ 
хуагъэфэща медалыр иратыжащ и къуэрылъху Iулыдж Азэмэт. ЩIа-
лэм университетымрэ Ветеранхэм я советымрэ фIыщIэ яхуищIащ, нэ-
хъыжьхэм хуащI гулъытэмрэ пщIэмрэ папщIэ. «Си анэшхуэм сыт щы-
гъуи зэфIэкIышхуэ бгъэдэлъащ. Абы дропагэ. Университетым зэ-
рыщымылэжьэжрэ куэд щIами, ноби ар зэращымыгъупщэр икъукIэ 
ди гуапэщ», - жиIащ Азэмэт.

Адыгэбзэмрэ адыгэ литературэмкIэ кафедрэм и лэжьакIуэхэр 
 КIуащ Тамарэ ехъуэхъужащ узыншагъэ быдэ иIэну.

Гу зылъытапхъэ: «1941 - 1945 гъэхэм екIуэкIа Хэку зауэшхуэр зэриух-
рэ илъэс 80 ирокъу» юбилей медалыр УФ-м и Президентым и унафэ-
кIэ 2024 гъэм и фокIадэм къыдагъэкIащ. Ар ират Хэку зауэшхуэм и 
 ветеранхэм, а илъэсхэм лэжьахэм, Ленинград блокадэм хиубыда хэм, 
Сталинградрэ Севастополрэ щыпсэуахэм, нэмыцэ концлагерхэм 
 балигъ ныбжьым нэмысауэ исахэм.

БАГЪЭТЫР  Луизэ.

ПлIанэпэр
зыгъэхьэзырар

ТАБЫЩ Муратщ

Гулъытэ


